
CYFLWYN IAD 

Mae’r	canllaw	hwn	yn	rhoi	trosolwg	o	fodelau	menter	gymdeithasol	a	chydweithredol	ar	gyfer	
y	sector	gofal	a	chymorth	ac	yn	amlinellu	sut	gellid	defnyddio’r	modelau	hyn	i	ailgydbwyso’r	
ddarpariaeth	cartrefi	gofal	yng	Nghymru	gyda	phwyslais	ar	effaith	gymdeithasol.	

Mae	Llywodraeth	Cymru	yn	disgrifio	ailgydbwyso	fel	set	o	newidiadau	i	system:

Ar gyfer pwy mae’r canllaw?
Diben	y	canllaw	hwn	yw	cynyddu	ymwybyddiaeth	o	botensial	modelau	menter	gymdeithasol	a	
chydweithredol	yn	y	sector	cartrefi	gofal.	Mae’r	canllaw	wedi’i	fwriadu’n	arbennig	ar	gyfer	staff,	
cymunedau	ac	elusennau	a	allai	ddymuno	ystyried	gweithredu	cartref	gofal	yn	eu	hardal	leol.	Bydd	
y	canllaw	hefyd	yn	ddefnyddiol	i	berchnogion	cartrefi	gofal	presennol	wrth	ystyried	model	menter	
gymdeithasol	neu	gydweithredol	i	sicrhau	dyfodol	cynaliadwy	ar	gyfer	eu	cartrefi.	Yn	ogystal,	bydd	
y	ddogfen	hon	o	ddiddordeb	i	dimau	comisiynu	Awdurdodau	Lleol	a	Byrddau	Iechyd	Lleol,	sy’n	
gweithio	ym	maes	gofal	cymdeithasol,	wrth	iddynt	ystyried	y	ffordd	orau	o	gyflawni	eu	dyletswydd	
i	hyrwyddo	menter	gymdeithasol	mewn	gofal	cymdeithasol	o	dan	Ddeddf	Gwasanaethau	
Cymdeithasol	a	Llesiant	(Cymru)	2014.

Mae’r	canllawiau	hyn	yn	berthnasol	i	bob	lleoliad	cartref	gofal	ar	gyfer	oedolion	a	phlant.	

Ystyr ailgydbwyso yw….
…Symud	oddi	wrth	gymhlethdod.	Tuag	at	symleiddio.

Symud	oddi	wrth	brisiau.	Tuag	at	ansawdd	a	gwerth	cymdeithasol.

Symud	oddi	wrth	gomisiynu	ymatebol.	Tuag	at	reoli’r	farchnad.

Symud	oddi	wrth	arferion	seiliedig	ar	dasgau.	Tuag	at	arferion	seiliedig	ar	ganlyniadau.

Symud	oddi	wrth	ffocws	sefydliadol.	Tuag	at	bartneriaeth	fwy	effeithiol…

… er mwyn cydgynhyrchu canlyniadau gwell gyda phobl.

CEFND IR

Mae’r	farchnad	gofal	cymdeithasol	ym	amrywiol,	gan	adlewyrchu’r	ystod	eang	o	anghenion	gofal	
a	chymorth	a’r	ffyrdd	niferus	y	gellir	eu	bodloni.	Oherwydd	bod	cymaint	o	amrywiaeth,	fe	allai	
fod	yn	fwy	cywir	sôn	am	‘farchnadoedd’	gofal	cymdeithasol	yn	hytrach	nag	un	farchnad.	Mae	rhai	
o’r	marchnadoedd	hyn	yn	gweithredu	trwy	gystadleuaeth	tra	bod	eraill	yn	cael	eu	rheoli’n	fwy	
cydweithredol.	

Mae’r	farchnad	gofal	preswyl	ar	gyfer	pobl	hŷn	yng	Nghymru	yn	fregus,	ac	wedi	bod	felly	
ers	blynyddoedd	lawer;	hyd	yn	oed	cyn	effaith	y	pandemig	Covid-19.	Mae’r	rhesymau	dros	y	
bregusrwydd	hwn	wedi	cael	eu	trafod	yn	hirfaith	mewn	adroddiadau	niferus.

Ystyrir	bod	y	marchnadoedd	gofal	preswyl	ar	gyfer	oedolion,	plant	a	phobl	ifanc	yn	llai	bregus	o	
ganlyniad	i’r	trefniadau	caffael	a	chyllido	gwahanol	iawn	sydd	ar	waith.

Cydnabyddir	bod	y	materion	cyflenwad	a	galw	yn	wahanol	ar	draws	y	gwahanol	farchnadoedd.	
Fodd	bynnag,	mae’n	amlwg	bod	angen	i	Gymru	gael	sector	cartrefi	gofal	cadarn,	sy’n	gynaliadwy	
ar	gyfer	y	tymor	hir	ac	yn	ymatebol	i	anghenion	aelodau	mwyaf	agored	i	niwed	cymdeithas	a’n	
cymunedau	lleol.	Ni	fydd	ymagwedd	unigol	yn	cyflawni	cynaliadwyedd	unffurf,	felly	bydd	angen	
amrywiaeth	o	fusnesau	preifat,	cyhoeddus	a	menter	gymdeithasol/cydweithredol	cryf.	

BETH  YW MENTER  GYMDE ITHASOL? 

Ceir	dryswch	weithiau	ynglŷn	â	beth	yw	menter	gymdeithasol.	Gellir	ystyried	‘menter	gymdeithasol’	
fel	term	ambarél	sy’n	cynnwys	amrywiaeth	o	wahanol	fodelau	busnes	cymdeithasol,	fel	Cwmnïau	
Buddiannau	Cymunedol,	cwmnïau	cydweithredol	a	chwmnïau	cydfuddiannol..

Mae’r	Weledigaeth	a’r	Cynllun	Gweithredu	ar	gyfer	menter	gymdeithasol	yng	Nghymru,	sef	
‘Trawsnewid	Cymru	trwy	Fenter	Gymdeithasol’,	yn	diffinio	menter	gymdeithasol	fel:“

Busnes ag amcanion cymdeithasol yn bennaf, y mae ei wargedau’n cael eu 
hailfuddsoddi yn y busnes neu yn y gymuned yn bennaf, yn hytrach na’i fod 
yn cael ei yrru gan yr angen i gynyddu elw i’r eithaf ar gyfer rhanddeiliaid a 
pherchnogion. 

Mae eu diben cymdeithasol, amgylcheddol, economaidd neu 
ddiwylliannol wrth galon yr hyn a wnânt. Mae hyn yn cynnwys lleihau 
problemau cymdeithasol, mynd i’r afael â’r argyfwng hinsawdd, 
gwella’r amgylchedd, adeiladu cymunedau cryfach a darparu 
hyfforddiant a chyflogaeth i’r rheiny sydd bellaf i ffwrdd oddi wrth y 
farchnad lafur. Maent yn helpu i adeiladu economïau lleol, gan sicrhau 
bod cyfoeth ac adnoddau yn cael eu creu a’u hailfuddsoddi mewn 
cymunedau lleol.

Eu nod yw gwneud elw, ond yn wahanol i fusnesau prif ffrwd caiff 
yr elw ei ailfuddsoddi tuag at dwf busnes, a hyrwyddo eu diben 
cymdeithasol, amgylcheddol, economaidd neu ddiwylliannol. Amlinellir 
y diben hwn yn eu dogfennau llywodraethu. 

Sefydliadau	sy’n	cael	eu	harwain	gan	werthoedd	yw	mentrau	cymdeithasol.	Mae’r	gwerthoedd	hyn	
yn	golygu	eu	bod	mewn	sefyllfa	unigryw	i	fynd	i’r	afael	â’r	heriau	sy’n	wynebu	Cymru,	mewn	ffyrdd	
sydd	o	fudd	i	bawb.	Mae’r	gwerthoedd	hyn	yn	cynnwys:

•		bod	yn	drawsnewidiol	ac	yn	greadigol	–	mae	mentrau	cymdeithasol	yn	gweithredu	i	ddatrys	
problemau	a	dod	â	phobl	at	ei	gilydd	i	wneud	newidiadau	sy’n	cael	effaith	gadarnhaol	arnynt.	

•		bod	yn	gydweithredol	–	mae	mentrau	cymdeithasol	yn	helpu	a	chefnogi	ei	gilydd,	yn	rhannu	
gwybodaeth	ac	yn	datrys	problemau	gyda’i	gilydd.

•		bod	yn	atebol	–	maen	nhw’n	ddemocrataidd,	gan	gynnwys	cwsmeriaid	a	staff	wrth	wneud	
penderfyniadau	agored	a	theg.	Trwy	roi	llais	i	staff	a	phreswylwyr,	mae	mentrau	cymdeithasol	yn	
ymgorffori	egwyddorion	Adran	16	Deddf	Gwasanaethau	Cymdeithasol	a	Llesiant	(Cymru)	2014

•		bod	yn	gyflogwyr	da	–	maen	nhw	fel	arfer	yn	talu’r	Cyflog	Byw	Cenedlaethol	o	leiaf	ac	yn	trin	
pobl	yn	deg,	yn	sicrhau	cyfle	cyfartal,	ac	mae	ganddynt	weithlu	mwy	amrywiol	na	busnesau	yn	y	
sector	preifat.	

•		bod	yn	gyfrifol	–	maen	nhw’n	gwerthfawrogi’r	amgylchedd	ac	yn	defnyddio	adnoddau	naturiol	
yn	effeithlon	ac	yn	ofalus	i	leihau	eu	heffaith	gymaint	â	phosibl.	

•		bod	yn	gynhwysol	–	maen	nhw’n	gwasanaethu	ac	yn	gweithio	i	bob	rhan	o	gymdeithas,	ni	
waeth	am	rywedd,	anabledd,	oedran,	cyfeiriadedd	rhywiol,	hil,	crefydd	neu	gred.

mailto:https://www.legislation.gov.uk/cy/anaw/2014/4/contents?subject=

CWMNIAU  CYDWE ITHREDOL  
Mae	cwmnïau	cydweithredol	yn	fath	o	fenter	gymdeithasol	a	allai	fod	yn	arbennig	o	addas	mewn	
lleoliad	cartref	gofal.	Felly,	bydd	y	canllaw	hwn	yn	archwilio	eu	potensial	ar	wahân	i	fentrau	
cymdeithasol,	wrth	drafod	sut	gellid	defnyddio’r	ffurf	gyfreithiol	hon.	Mae	cwmnïau	cydweithredol	
yn	fusnesau	a	berchnogir	ar	y	cyd	ac	a	reolir	yn	ddemocrataidd	gan	eu	gweithwyr,	defnyddwyr	
gwasanaeth	neu	aelodau.	Mae	busnesau	cydweithredol	yn	gweithredu	o	fewn	saith	egwyddor	
gydweithredol	a	gydnabyddir	yn	rhyngwladol:

1. Aelodaeth wirfoddol ac agored 
Mae	cwmnïau	cydweithredol	yn	sefydliadau	aelodaeth	agored	
anwahaniaethol.		

2. Rheolaeth ddemocrataidd
Mae	cwmnïau	cydweithredol	yn	sefydliadau	democrataidd	a	reolir	gan	eu	
haelodau,	sy’n	cymryd	rhan	weithredol	yn	eu	prosesau	penderfynu.	Mae	
cynrychiolwyr	yn	cael	eu	hethol	ac	yn	atebol	i’r	aelodau.	

3. Cyfranogiad economaidd aelodau  
Mae	aelodau’n	cyfrannu’n	gydradd	at	gyfalaf	eu	cwmni	cydweithredol,	ac	
yn	ei	reoli’n	ddemocrataidd.	

4. Ymreolaeth ac annibyniaeth 
Mae	cwmnïau	cydweithredol	yn	sefydliadau	ymreolaethol,	hunangymorth	
a	reolir	gan	eu	haelodau.	Os	byddant	yn	llunio	cytundebau	â	sefydliadau	
eraill,	neu’n	codi	cyfalaf	o	ffynonellau	allanol,	gwnânt	hynny	ar	delerau	
sy’n	sicrhau	rheolaeth	ddemocrataidd	gan	eu	haelodau	ac	yn	cynnal	eu	
hymreolaeth	gydweithredol.	

5. Addysg, hyfforddiant a gwybodaeth 
Mae	cwmnïau	cydweithredol	yn	darparu	addysg	a	hyfforddiant	i’w	
haelodau,	eu	cynrychiolwyr	etholedig,	eu	rheolwyr	a’u	gweithwyr	fel	y	
gallant	gyfrannu’n	effeithiol	at	ddatblygiad	eu	cwmnïau	cydweithredol.	
Maen	nhw’n	rhoi	gwybod	i’r	cyhoedd	–	yn	enwedig	pobl	ifanc	ac	
arweinwyr	barn	–	am	natur	a	buddion	cydweithredu.	

6. Cydweithio â chwmnïau cydweithredol eraill 
Mae	cwmnïau	cydweithredol	yn	gwasanaethu	eu	haelodau’n	fwyaf	
effeithiol	ac	yn	cryfhau’r	mudiad	cydweithredol	trwy	gydweithio	trwy	
strwythurau	lleol,	cenedlaethol,	rhanbarthol	a	rhyngwladol.	Mae	dysgu	
gyda’i	gilydd	yn	un	ffordd	o	wneud	cysylltiadau	cadarnhaol	rhwng	
sefydliadau,	y	gellir	adeiladu	arnynt.	

7. Gofalu am y gymuned 
Mae	cwmnïau	cydweithredol	yn	gweithio	i	sicrhau	datblygiad	cynaliadwy	
eu	cymunedau	trwy	bolisïau	a	gymeradwywyd	gan	eu	haelodau. 
(Busnes	Cymdeithasol	Cymru)

mailto:https://connect.walescooperative.org/Corporate%2520Services/Business%2520Development/Shared%2520Documents/Income%2520Generation/2020-21/100027%2520Co-op%2520Models%2520for%2520Care%2520Homes%2520-%2520WG/Guide%25201/wales.coop/what-is-a-co-operative?subject=

MA INT  Y  SECTOR  MENTER  
GYMDE ITHASOL  A  CHYDWEITHREDOL 
YNG  NGHYMRU

Mae	sector	menter	gymdeithasol	fywiog	ac	amrywiol	yng	Nghymru.	Dangosodd	ymchwil	a	
gynhaliwyd	gan	Ganolfan	Cydweithredol	Cymru	yn	2019	fod	2,022	o	fentrau	cymdeithasol	
yng	Nghymru,	yr	amcangyfrifir	eu	bod	yn	cyflogi	55,000	o	bobl.	Cyfanswm	gwerth	y	sector	i	
economi	Cymru	yw	£3.18	biliwn	(Canolfan	Cydweithredol	Cymru,	2019)).	Mae	oddeutu	19%	(324)	
o’r	mentrau	cymdeithasol	yng	Nghymru	yn	gweithredu	ym	maes	iechyd	a	gofal	cymdeithasol		
(Canolfan	Cydweithredol	Cymru,	2019).

2022
MENTRAU CYMDEITHASOL

55,000
GWEITHWYR YNG NGHYMRU

YN WERTH

3BN
 I ECONOMI CYMRU 

MAE 

19%
O FENTRAU CYMDEITHASOL YN 

GWEITHREDU YM MAES IECHYD A 
GOFAL CYMDEITHASOL

mailto:https://wales.coop/sbw-mapping-report-2019/?subject=
mailto:https://wales.coop/sbw-mapping-report-2019/?subject=


08*Data	2015,	a	gymerwyd	o’r	Adolygiad	Cyflym	o	Gartrefi	Gofal	o	Safbwynt	Covid-19	yng	Nghymru,	Gorffennaf	–	Medi	2020	gan	yr	Athro	John	Bolton

STRWYTHUR  Y  SECTOR  CARTREF I  
GOFAL  YNG  NGHYMRU  

Mae	offeryn	data	rhyngweithiol	Arolygiaeth	Gofal	Cymru	yn	rhoi	manylion	1,257	o	gartrefi	gofal	
wedi’u	cofrestru	yng	Nghymru	sydd	â	lleoliadau	ar	gyfer	cyfanswm	o	26,681	o	bobl	o	bob	oedran:	

•	2204	o	gartrefi	plant	(â	lle	ar	gyfer	878	o	blant)	–	wedi	cynyddu	o	160	yn	2018;	
•	790	o	gartrefi	i	oedolion	a	phobl	hŷn	(13,102	o	bobl)	–	wedi	lleihau	o	814	yn	2015;	a	
•		263	o	gartrefi	nyrsio	(12,391	o	bobl)	–	mae	hyn	wedi	aros	yr	un	fath	ers	2015. 
(AGC	Mawrth	2020)

Mae	mwyafrif	y	lleoedd	ar	gyfer	pobl	hŷn	mewn	cartrefi	gofal	yng	Nghymru	yn	cael	eu	hariannu	
gan	lywodraeth	leol	neu’r	GIG.	Fodd	bynnag,	mae	hyn	yn	amrywio	yn	ôl	ardal	awdurdod	lleol.	Yn	Sir	
Fynwy,	Sir	Ddinbych	a	Wrecsam,	er	enghraifft,	mae	mwyafrif	y	gwelyau’n	cael	eu	meddiannu	gan	
bobl	sy’n	ariannu	eu	hunain.	Ond,	yng	Nghastell-nedd	Port	Talbot,	Gwynedd,	Rhondda	Cynon	Taf	a	
Cheredigion,	mae’r	mwyafrif	helaeth	yn	cael	eu	hariannu	gan	yr	awdurdod	lleol	neu’r	GIG.	

Awdurdodau	lleol,	y	sector	preifat	neu	sefydliadau’r	trydydd	sector	sy’n	berchen	ar	gartrefi	gofal.	
Elusennau	neu	gymdeithasau	tai	yw’r	sefydliadau	trydydd	sector	sy’n	gweithredu	yn	y	sector	ar	hyn	
o	bryd.	Nid	oes	enghreifftiau	o	fodelau	cartref	gofal	menter	gymdeithasol	neu	gydweithredol	yng	
Nghymru	ar	hyn	o	bryd.

Mae	mwyafrif	(75%)	y	cartrefi	gofal	ar	gyfer	pobl	hŷn	yng	Nghymru	yn	nwylo	un	perchennog	a/neu	
berchennog	sydd	â	llai	na	phump	o	gartrefi.	Mae	canran	dipyn	llai	o	gartrefi	yn	nwylo	darparwyr	
grŵp	mwy	o	faint	(8%),	ac	mae	29%	o’r	cartrefi	gofal	ar	gyfer	pobl	hŷn	yng	Nghymru	yn	cael	eu	
cynnal	gan	sefydliadau	sydd	wedi’u	lleoli	yn	Lloegr.*	

Gall	cartrefi	gofal	ar	gyfer	pobl	hŷn	ddisgwyl	gweithredu	gyda	lefelau	meddiannaeth	o	rhwng	
85%	a	90%.	Ni	chyrhaeddwyd	y	lefelau	hyn	mewn	cartrefi	gofal	mewn	rhai	rhannau	o	Gymru	cyn	y	
pandemig.	Roedd	hyn	eisoes	yn	broblem	o	ran	cynaliadwyedd	y	sector,	a	waethygir	wrth	gwrs	gan	
y	lefelau	meddiannaeth	is	sydd	i’w	gweld	bellach	o	ganlyniad	i	Covid-19.	Mae’n	werth	nodi	bod	
cyfraddau	meddiannaeth	cartrefi	gofal	preswyl	ar	gyfer	oedolion	iau,	plant	a	phobl	ifanc	yn	gallu	
bod	yn	is,	o	ganlyniad	i	faterion	paru.

204
GARTREFI PLANT 

790
GARTREFI I OEDOLION  

A PHOBL HŶN 

263
GARTREFI NYRSIO 

1257
CARE HOMES  

REGISTERED IN WALES

mailto:https://app.powerbi.com/view%3Fr%3DeyJrIjoiNTYzNGU3M2QtMWVhNi00MWQ1LWE3YzctYWQyNzRmODU1NzZlIiwidCI6ImE0YTZmOGZmLTJlZjUtNDBkOC1iMDJkLTliM2UyYmIwYmRkNCJ9?subject=

CYD-DESTUN POLISI A DEDDFWRIAETHOL 
CEFNOGOL YNG NGHYMRU

Mae	gan	Gymru	gyd-destun	polisi	a	deddfwriaethol	unigryw	sy’n	cefnogi	datblygiad	modelau	
menter	gymdeithasol	a	chydweithredol	yn	y	sector	gofal	cymdeithasol	drwyddo	draw.	

Amlinellir y darnau allweddol o bolisi a deddfwriaeth isod: 

Deddf Gwasanaethau Cymdeithasol a Llesiant 2014
Bwriad	trosfwaol	Deddf	Gwasanaethau	Cymdeithasol	a	Llesiant	(Cymru)	2014	(‘Deddf	2014’)	
yw	cyflawni	gwasanaethau	cymdeithasol	cynaliadwy.	Mae	Adran	16	yn	gosod	dyletswydd	ar	
awdurdodau	lleol	i	hyrwyddo	datblygiad	sefydliadau	nid	er	elw	preifat	i	ddarparu	gofal	a	chymorth	
i	ofalwyr,	gan	gynnwys	mentrau	cymdeithasol,	yn	ogystal	â	datblygu	sefydliadau	neu	drefniadau	
cydweithredol	i	ddarparu	gofal,	cymorth	a	gwasanaethau	ataliol.	

Mae Deddf 2014 yn disgwyl i awdurdodau lleol gynnwys y bobl y mae gofal a chymorth 
neu wasanaethau ataliol i’w darparu ar eu cyfer yn y broses o ddylunio a gweithredu’r 
ddarpariaeth honno. Mae wedi’i seilio ar egwyddorion allweddol, gan gynnwys: 

•	canlyniadau	lles	 	 •	llais	a	rheolaeth	 •	cydgynhyrchu	
•	cydweithio	a	phartneriaeth		 •	atal	ac	ymyrraeth	gynnar.	

CANLYNIADAU 
LLESIANT

CYDWEITHIO GWERTH  
YCHWANEGOL

ATALCYDGYNHYRCHU

mailto:https://www.legislation.gov.uk/cy/anaw/2014/4/contents?subject=
mailto:https://gov.wales/sites/default/files/publications/2019-05/part-2-code-of-practice-general-functions.pdf?subject=


DEDDF  RHEOLE IDD IO  AC  AROLYGU  
GOFAL  CYMDE ITHASOL  (CYMRU)  2016

Mae	Deddf	Rheoleiddio	ac	Arolygu	Gofal	Cymdeithasol	(Cymru)	2016	(RISCA)	yn	ychwanegu	at	
lwyddiant	y	gyfundrefn	reoleiddio	yng	Nghymru	ac	yn	gosod	ansawdd	gwasanaethau	a	gwella	
wrth	wraidd	rheoleiddio.	Mae’n	cryfhau	amddiffyniad	i’r	rhai	hynny	y	mae	arnynt	ei	angen,	
yn	sefydlu	system	reoleiddio	sy’n	cyd-fynd	â	Deddf	2014	ac	yn	creu	system	reoleiddio	sy’n	
canolbwyntio	ar	bobl	y	mae	arnynt	angen	gofal	a	chymorth,	a’r	gweithlu	gofal	cymdeithasol.

Mae	RISCA	yn	darparu’r	fframwaith	statudol	ar	gyfer	rheoleiddio	ac	arolygu	gofal	cymdeithasol	
yng	Nghymru.	Mae’n:

•		diwygio’r	broses	o	reoleiddio	gofal	cymdeithasol	yng	Nghymru	trwy	ganolbwyntio	ar	y	bobl	
sy’n	derbyn	gofal	a	chymorth

•	diwygio’r	broses	o	reoleiddio’r	gweithlu	gofal	cymdeithasol
•		ailenwi	Cyngor	Gofal	Cymru	a’r	Asiantaeth	Gwella	Gwasanaethau	Cymdeithasol	yn	Ofal	
Cymdeithasol	Cymru,	gan	roi	pwerau	newydd	iddynt	ers	mis	Ebrill	2017

•	diwygio’r	broses	o	arolygu	swyddogaethau	gwasanaethau	cymdeithasol	awdurdodau	lleol
•	darparu	ymateb	cadarn	i’r	gwersi	a	ddysgwyd	o	fethiannau	blaenorol	yn	y	system.
Mae	pum	egwyddor	yn	sail	i’r	system	newydd	o	reoleiddio	ac	arolygu:

•	adlewyrchu’r	newidiadau	sy’n	deillio	o	Ddeddf	2014
•	rhoi	pobl	wrth	wraidd	eu	gofal	a’u	cymorth
•	datblygu	ymagwedd	gydlynol	a	chyson	yng	Nghymru
•	mynd	i’r	afael	â	methiant	darparwyr
•		ymateb	yn	gyflym	ac	yn	effeithiol	i	fodelau	gwasanaeth	newydd	ac	unrhyw	bryderon	 
ynglŷn	ag	ansawdd	gofal	a	chymorth.

CYNORTHWYO  COMIS IYNWYR  A  
CHAFFAELWYR GOFAL  I  HYRWYDDO 
MODELAU  DARPARU  “GWERTH  
CYMDE ITHASOL” 

Mae’r	adroddiad	hwn	yn	archwilio	ystyr	gwerth	cymdeithasol	ac	yn	defnyddio’r	geiriad	a	geir	yn	
Adran	16	Deddf	2014:-

“Hyrwyddo	mentrau	cymdeithasol,	mentrau	cydweithredol,	gwasanaethau	sy’n	cael	eu	harwain	gan	
ddefnyddwyr	a’r	trydydd	sector

(1)	Rhaid	i	awdurdod	lleol	hyrwyddo—
a)	datblygiad	mentrau	cymdeithasol	yn	ei	ardal	i	ddarparu	gofal	a	chymorth	a	gwasanaethau	ataliol;
b)	datblygiad	sefydliadau	cydweithredol	neu	drefniadau	cydweithredol	yn	ei	ardal	i	ddarparu	gofal	 
a	chymorth	a	gwasanaethau	ataliol;
c)	ymglymiad	personau	y	mae	gofal	a	chymorth	neu	wasanaethau	ataliol	i’w	darparu	ar	eu	cyfer	yn	 
y	broses	o	ddylunio	a	gweithredu’r	ddarpariaeth	honno;
ch)	argaeledd	gofal	a	chymorth	a	gwasanaethau	ataliol	yn	ei	ardal	gan	sefydliadau	trydydd	sector	
(p’un	a	yw’r	sefydliadau	yn	fentrau	cymdeithasol	neu’n	sefydliadau	cydweithredol	ai	peidio).”

Gallai’r	modelau	a	amlinellir	yn	y	canllaw	hwn	gynorthwyo	comisiynwyr	a	chaffaelwyr	ymhellach	
wrth	iddynt	archwilio	datrysiadau	menter	gymdeithasol	a	chydweithredol	yn	y	farchnad	gofal	
cymdeithasol.

Ffyniant i Bawb
Mae	Ffyniant	i	Bawb	yn	ddogfen	strategol	allweddol	a	lansiwyd	gan	Lywodraeth	Cymru	yn	2017.	
Mae’n	amlinellu	ymrwymiad	Llywodraeth	Cymru	i	“iechyd	ym	mhob	polisi”,	i	wneud	gwahaniaeth	i	
ddylanwadau	cymdeithasol	ac	economaidd	ehangach	fel	tai,	rhianta,	addysg	a	chyflogadwyedd.	Un	o	
amcanion	y	ddogfen	hon	yw	creu	cymunedau,	diwylliant	ac	iaith	cydnerth.	Ei	nod	yw	gweithio	gyda	
chymunedau	i	helpu	i	gynnal	cyfleusterau	lleol	sy’n	dod	â	phobl	at	ei	gilydd,	gan	helpu	cymunedau	i	
berchen	ar	yr	asedau	yn	eu	hardal	leol.	Mae	cefnogi	economi	sylfaenol	gref	yn	ganolog	i’r	nodau	hyn.	

Mae’r	economi	sylfaenol	yn	darparu’r	nwyddau	a’r	gwasanaethau	sylfaenol	y	mae	pob	dinesydd	yn	
dibynnu	arnynt	ac	sy’n	cadw	cymunedau’n	ddiogel,	yn	gadarn	ac	yn	waraidd.	Mae	gwasanaethau	
gofal	ac	iechyd,	bwyd,	tai,	ynni,	adeiladu,	twristiaeth	a	manwerthu	ar	y	stryd	fawr	oll	yn	enghreifftiau	
o’r	economi	sylfaenol.	Mae’r	diwydiannau	a’r	cwmnïau	hyn	yno	oherwydd	bod	pobl	yno.	Mae	
busnesau	cymdeithasol	wrth	wraidd	yr	economi	sylfaenol.	Lle	mae	busnesau	prif	ffrwd	wedi	tynnu’n	
ôl	o’r	farchnad,	mae	busnesau	cymdeithasol	yn	darparu	gwasanaethau	lleol	y	mae	mawr	angen	

Mae’r economi sylfaenol yn darparu’r nwyddau a’r 
gwasanaethau sylfaenol y mae pob dinesydd yn  
dibynnu arnynt ac sy’n cadw cymunedau’n ddiogel,  
yn gadarn ac yn waraidd. 

mailto:https://www.legislation.gov.uk/cy/anaw/2014/4/contents?subject=

amdanynt	ac,	wrth	wneud	hynny,	yn	creu	cyfleoedd	cyflogaeth	lleol.	Mae	Llywodraeth	Cymru	wedi	
cefnogi	nifer	o	brosiectau	gofal	cymdeithasol	arloesol	trwy	Gronfa	Her	yr	Economi	Sylfaenol,	fel	y	
Gydweithrediaeth	Gofal	Cymunedol.

Cymru Iachach 2018
Cymru	Iachach	yw	cynllun	tymor	hir	Llywodraeth	Cymru	ar	gyfer	iechyd	a	gofal	cymdeithasol.  
Mae’r	amlinellu	fframwaith	eang	o	ymrwymiadau	a	chamau	gweithredu	i	sicrhau	bod	pawb	yng	
Nghymru	yn	byw	bywydau	hirach,	iachach	a	hapusach,	ac	yn	aros	yn	egnïol	ac	yn	annibynnol	yn	eu	
cartrefi	eu	hunain	am	gyn	hired	â	phosibl.	Mae	hefyd	yn	nodi	uchelgais	ar	gyfer	ymagwedd	system	
gyfan	at	iechyd	a	gofal	cymdeithasol,	gan	gyfeirio	at	y	trydydd	sector	a	busnesau	cymdeithasol	fel	
partneriaid	cyflawni	allweddol	i	gefnogi’r	broses	o	drawsnewid	gwasanaethau.

Mae	sefydliadau’r	trydydd	sector,	gan	gynnwys	busnesau	cymdeithasol,	mewn	sefyllfa	dda	i	gefnogi’r	
dymuniad	i	symud	gwasanaethau	o	ysbytai	i	gymunedau,	ac	o	gymunedau	i	gartrefi	gofal.	Cyfeirir	
at	y	trydydd	sector	fel	partner	allweddol	wrth	gyflawni	arloesedd	mewn	dulliau	darparu	iechyd	a	
gofal	cymdeithasol	gyda	chanlyniadau	da	a	gwerth	am	arian	y	gellir	ei	ddangos.	Mae	dros	10%	o	
sefydliadau’r	trydydd	sector	yng	Nghymru	yn	weithgar	ym	maes	iechyd	a	gofal	cymdeithasol,	sy’n	
cynrychioli’r	cyfraddau	cyflogaeth	uchaf	yn	y	sector	(WCVA,	2019).

Yr Arolwg Seneddol o Iechyd a Gofal Cymdeithasol
Sefydlwyd	yr	Arolwg	Seneddol	o	Iechyd	a	Gofal	Cymdeithasol	ar	sail	drawsbleidiol,	i	gynghori	ar	sut	
gellid	ymateb	i	heriau	iechyd	a	gofal	cymdeithasol	yn	y	dyfodol.	Cyhoeddwyd	eu	hadroddiad	ym	mis	
Ionawr	2018	ac	mae’n	cynnwys	nifer	o	argymhellion,	er	enghraifft;	Argymhelliad	3:

Mae sefydliadau’r trydydd sector, gan gynnwys  
busnesau cymdeithasol, mewn sefyllfa dda i  
gefnogi’r dymuniad i symud gwasanaethau o ysbytai 
i gymunedau, ac o gymunedau i gartrefi gofal. 

Modelau newydd mentrus o ofal di-dor – egwyddorion 
cenedlaethol, darpariaeth leol. 

“Symud tuag at ffordd newydd ddi-dor o weithio 
mewn ardaloedd lleol………. Dylid cyflymu camau’n  
gyflym nawr i ddatblygu, gweithredu, a gwerthuso:  
gofal di-dor yn agos i gartref mewn ardaloedd lleol; 
gwella iechyd a lles y boblogaeth yn rhagweithiol;  
a gofal arbenigol wedi’i ailgyfeirio.”

https://connect.walescooperative.org/Corporate%20Services/Business%20Development/Shared%20Documents/Income%20Generation/2020-21/100027%20Co-op%20Models%20for%20Care%20Homes%20-%20WG/Guide%201/wcva.cymru/influencing/health-and-social-care

Adroddiadau sefydlogrwydd y farchnad ac ailffurfio gofal cymdeithasol 
Mae	Deddf	2014	yn	sefydlu	fframwaith	ar	gyfer	gwaith	partneriaeth	rhanbarthol	i	gryfhau’r	broses	
o	gomisiynu	gofal	a	chymorth	yn	strategol	ledled	Cymru.	Mae’n	ofynnol	i’r	saith	Bwrdd	Partneriaeth	
Rhanbarthol	baratoi	a	chyhoeddi	adroddiadau	sefydlogrwydd	y	farchnad	bob	pum	mlynedd,	gan	
gysylltu	â’r	cylch	pum	mlynedd	ar	gyfer	cynhyrchu	asesiadau	poblogaeth	a	chynlluniau	ardal.	Wrth	
wneud	hynny,	mae’n	rhaid	i	Fyrddau	Partneriaeth	Rhanbarthol	asesu	digonolrwydd	gofal	a	chymorth,	
a	chyflwr	y	marchnadoedd	lleol	a	rhanbarthol	ar	gyfer	gwasanaethau	a	reoleiddir	(gan	gynnwys	
cartrefi	gofal	i	oedolion	a	phlant).	Disgwylir	yr	adroddiadau	cyntaf	erbyn	1	Mehefin	2022.			

Bydd	cynhyrchu’r	adroddiadau	hyn	yn	gyfle	i	gynnwys	comisiynwyr	gofal	cymdeithasol	ac	iechyd,	
dinasyddion,	gan	gynnwys:	pobl	y	mae	arnynt	angen	gofal	a	chymorth,	gofalwyr,	a	darparwyr	
ar	draws	pob	sector,	wrth	helpu	i	ffurfio	marchnad	amrywiol	a	sefydlog	ar	gyfer	y	dyfodol.	Bydd	
cysylltiad	clir	â’r	ddyletswydd	o	dan	adran	16	Deddf	2014	i	hyrwyddo	modelau	darparu	trydydd	
sector,	menter	gymdeithasol	a	chydweithredol.

Deddf Llesiant Cenedlaethau’r Dyfodol (Cymru) 2015
Gall	cwmnïau	cydweithredol	a	mentrau	cymdeithasol	wneud	cyfraniad	sylweddol	at	gyrraedd	y	
nodau	llesiant	a	amlinellir	yn	Neddf	Llesiant	Cenedlaethau’r	Dyfodol	(Cymru)	2015.	Gallant	helpu	i	
gyflawni’r	nod	o	greu	Cymru	lewyrchus	a	chydnerth	trwy	ddatblygu	economi	a	chymunedau	sy’n	
gryf,	yn	gydnerth	ac	yn	gynaliadwy.	Mae	cwmnïau	cydweithredol	a	mentrau	cymdeithasol	yn	cyflawni	
twf	economaidd	cynaliadwy	ar	yr	un	pryd	â	meithrin	newid	cymdeithasol	cadarnhaol	ac	arloesedd.	
Maen	nhw	wedi’u	hangori	yn	eu	cymunedau,	ac	mae	buddsoddiad	yn	aros	yn	y	gymuned	ac	yn	
cael	ei	ailgylchu	er	mwyn	sicrhau	budd	economaidd	a	chymdeithasol	ehangach.	Er	eu	bod	yn	aml	
yn	gweithredu	mewn	cymunedau	anodd	eu	cyrraedd	sy’n	wynebu	heriau	economaidd,	maen	nhw’n	
tueddu	i	gyflogi	mwy	o	bobl	o	gymharu	â	throsiant	na	busnesau	eraill.		

Swyddi Gwell yn Nes at Adref
Datblygwyd	yr	ymgyrch	hon	yn	wreiddiol	gan	y	TUC	yng	Nghymru	yn	2015	i	hyrwyddo	datblygiad	
cyfleoedd	cyflogaeth	sy’n	talu’n	well	yn	agosach	i’r	ardaloedd	lle	mae	pobl	yn	byw.	Roedd	yr	
ymgyrch	yn	galw	ar	Lywodraeth	Cymru	i	ddefnyddio	polisïau	caffael	cyhoeddus	i	greu	swyddi	
mewn	ardaloedd	fel	Cymoedd	De	Cymru.	Bydd	sefydlu	cwmnïau	cydweithredol	gofal	a	chymorth	a	
berchnogir	yn	lleol	yn	ymateb	yn	uniongyrchol	i’r	agenda	hon.	



MODELAU  MENTER  GYMDE ITHASOL  
A  CHYDWEITHREDOL  AR  GYFER  
Y  SECTOR  CARTREF I  GOFAL 
Mae	amrywiaeth	o	strwythurau	cyfreithiol	y	gall	mentrau	cymdeithasol	a	chwmnïau	cydweithredol	
eu	mabwysiadu.	Fodd	bynnag,	ystyrir	mai’r	canlynol	yw’r	ffurfiau	cyfreithiol	a	ddefnyddir	yn	fwyaf	
cyffredin	ac	sy’n	fwyaf	perthnasol	ar	gyfer	y	sector	cartrefi	gofal:

• Strwythurau menter gymdeithasol  
	 -	 Cwmni	Buddiannau	Cymunedol	(CIC)
	 -	 Cwmni	Cyfyngedig	drwy	Warant	
	 -	 Braich	Fasnachol	Elusen.	

• Strwythurau cydweithredol
	 -	 Cymdeithas	Budd	Cymunedol	(CBS)
	 -	 Model	perchnogaeth	gan	weithwyr
	 -	 Cwmni	cydweithredol	amlranddeiliad

Rhoddir	ystyriaeth	isod	i	bob	un	o’r	ffurfiau	cyfreithiol	hyn,	pryd	y	gellid	eu	gweithredu	yn	y	 
sector	a	sut	y	gellir	gwneud	hyn.	

STRWYTHURAU  MENTER  GYMDE ITHASOL
1. Cwmni Buddiannau Cymunedol (CIC) 
Mae	cwmni	buddiannau	cymunedol	yn	gwmni	a	luniwyd	yn	benodol	ar	gyfer	busnesau	sydd	eisiau	
defnyddio	eu	helw	a’u	hasedau	er	budd	cyhoeddus.	Mae’n	rhwydd	sefydlu	cwmni	buddiannau	
cymunedol,	ac	mae	ganddo’r	holl	hyblygrwydd	a	sicrwydd	sy’n	gysylltiedig	â	busnes	cyffredin,	ond	
gyda	rhai	nodweddion	arbennig	i	sicrhau	ei	fod	yn	gweithio	er	budd	y	gymuned.	Mae	gan	gwmnïau	
buddiannau	cymunedol	glo	asedau	statudol,	sy’n	golygu	bod	yr	holl	asedau	a	berchnogir	gan	y	
cwmni	buddiannau	cymunedol	yn	gallu	cael	eu	defnyddio	at	ei	ddiben	cymdeithasol	yn	unig.	Byddai	
hyn	yn	arbennig	o	bwysig	i’r	sector	cartrefi	gofal	gan	fod	y	gwasanaeth	yn	dibynnu	ar	ddefnyddio	
adeilad.	Mae	cwmnïau	buddiannau	cymunedol	yn	adrodd	i	reoleiddiwr	annibynnol	ar	sut	maen	
nhw’n	darparu	ar	gyfer	y	gymuned	ac	yn	cynnwys	rhanddeiliaid	yn	eu	gweithgareddau.	

Bydd	angen	i	gwmni	buddiannau	cymunedol	newydd	argyhoeddi’r	rheoleiddiwr	ei	fod	wedi	cael	ei	
sefydlu	er	budd	cymuned,	ac	mae’n	rhaid	iddo	gwblhau	prawf	budd	cymunedol	yn	llwyddiannus.	
Mae’n	rhaid	i	gwmnïau	buddiannau	cymunedol	gynhyrchu	adroddiadau	budd	cymunedol	blynyddol	
hefyd.	Gall	cwmni	buddiannau	cymunedol	fod	yn	gyfyngedig	drwy	warant	neu	drwy	gyfranddaliadau.	
Fel	arfer,	mae	cwmnïau	buddiannau	cymunedol	sy’n	gyfyngedig	drwy	gyfranddaliadau	yn	gallu	talu	
difidend	i	gyfranddalwyr	yn	ddarostyngedig	i	amodau	a	osodwyd	gan	y	rheoleiddiwr.	Oherwydd	hyn,	
efallai	na	fydd	rhai	cyrff	cyllido	cyhoeddus	yn	ariannu	cwmni	buddiannau	cymunedol	sy’n	gyfyngedig	
drwy	gyfranddaliadau.	Felly,	ystyrir	y	byddai’n	fwyaf	addas	mabwysiadu	model	cyfyngedig	 
drwy	warant.

Mae’r	model	cwmni	buddiannau	cymunedol	wedi	cael	ei	ddefnyddio’n	helaeth	yn	yr	agenda	
cydfuddianoli	iechyd	yn	Lloegr,	fel	cwmni	buddiannau	cymunedol	Thurrock	Lifestyle	Solutions,	
oherwydd	ei	fodel	llywodraethu	amlranddeiliad.	Gall	defnyddwyr	gwasanaeth	a	staff	ddod	yn	
aelodau	o’r	cwmni	buddiannau	cymunedol,	yn	ogystal	â	rhanddeiliaid	cymunedol	eraill.	

2. Cwmni Cyfyngedig drwy Warant 
Fel	arfer,	bydd	menter	gymdeithasol	o’r	ffurf	gyfreithiol	hon	yn	darparu	gwasanaeth	er	budd	
cymuned	ddiffiniedig	(cymuned	ddaearyddol	neu	gymuned	fuddiant)	ac	yn	ceisio	gwneud	elw	er	
mwyn	buddsoddi’r	gwarged	yn	ôl	yn	y	busnes	neu	wneud	rhoddion	cymdeithasol/elusennol.	Nid	
yw’n	gallu	talu	difidendau	i	gyfarwyddwyr,	gweithwyr	nac	aelodau,	ac	mae	asedau’r	cwmni	fel	arfer	
yn	cael	eu	dal	‘ar	y	cyd’,	sy’n	golygu	bod	rhaid	iddynt	gael	eu	trosglwyddo	i	sefydliadau	tebyg	os	caiff	
y	cwmni	ei	ddirwyn	i	ben.	Nid	oes	cyfranddaliadau,	felly	nid	oes	cyfranddalwyr.	Gan	nad	oes	modd	o	
ddenu	cyfalaf	gweithio	o	gyfranddaliadau,	bydd	cwmnïau	gwarant	yn	aml	yn	ceisio	cyllid	o	grantiau	
neu	fynediad	at	gyllid	benthyciad	i	dalu	am	gostau	cyfalaf	a	refeniw.	Bydd	cwmnïau	cyfyngedig	drwy	
warant	yn	pennu’r	nodweddion	hyn	yn	eu	herthyglau	cymdeithasu.	

3. Braich Fasnachol Elusen
Gallai	elusen	sy’n	gweithio	yn	y	sector	cartrefi	gofal	ddatblygu	braich	fasnachol	ar	ffurf	menter	
gymdeithasol	hefyd.	Yn	aml,	bydd	elusennau	sydd	eisiau’r	rhyddid	i	fasnachu	fel	cwmni	ar	wahân	a	
lleihau’r	risg	i’r	rhiant-elusen	yn	ystyried	sefydlu	braich	fasnachol/is-gwmni	masnachol,	fel	y	mudiad	
gofal	a	thrwsio	yng	Nghymru	a	Phlatfform.	

Gallai	un	elusen	neu	fwy	berchen	ar	y	cwmni	a’i	reoli,	ac	fe’i	sefydlir	fel	arfer	i	ysgwyddo	risgiau	ar	
ran	y	rhiant-elusen/elusennau	a	chynhyrchu	incwm	iddi/iddynt.	Mae’n	rhaid	i	is-gwmnïau	masnachol	
gael	eu	defnyddio	at	ddiben	nad	yw’n	brif	ddiben.	Masnachu	heb	fod	at	brif	ddiben	yw	masnachu	
gyda’r	bwriad	o	godi	arian	i’r	elusen,	yn	hytrach	na	masnachu,	sydd	ynddo’i	hun	yn	hybu	amcanion	yr	
elusen.	Caiff	elusennau	fasnachu	yn	y	fath	fodd	dim	ond	pan	nad	oes	risg	sylweddol	yn	gysylltiedig.	

Gellir	sefydlu	is-gwmni	masnachol	gan	ddefnyddio	cwmni	cyfyngedig	drwy	gyfranddaliadau,	lle	
mae’r	rhiant-elusen	neu’r	rhiant-elusennau’n	gyfranddalwyr,	neu	gwmni	cyfyngedig	drwy	warant,	
lle	mae’r	rhiant-elusen	neu’r	rhiant-elusennau’n	aelodau.	Mae	hefyd	yn	bosibl	i	elusen	fod	yn	unig	
gyfranddaliwr	neu	aelod	mewn	is-gwmni	masnachol.

Fel	arfer,	mae	is-gwmnïau	masnachol	yn	cael	eu	hariannu	trwy	gyfalaf	cyfranddaliadau	neu	
fenthyciadau	gan	y	rhiant-sefydliad.	Fodd	bynnag,	o	ran	is-gwmnïau	elusennol,	mae’n	rhaid	i	
ymddiriedolwyr	y	rhiant-elusen	allu	cyfiawnhau	cymorth	ariannol	ar	gyfer	is-gwmni	masnachol	fel	
buddsoddiad	priodol	o	adnoddau’r	elusen.	Mae’r	Comisiwn	Elusennau	yn	awgrymu	ei	bod	yn	arfer	
da	ceisio	cyllid	buddsoddi	o	ffynonellau	eraill	hefyd.	Mae’n	rhaid	i	riant-elusen	beidio	â	gwneud	
rhoddion	i’r	is-gwmni	masnachol,	mewn	arian	nac	mewn	nwyddau	(boed	hynny	trwy	brynu	stoc	ar	
gyfer	yr	is-gwmni	a	rhoi’r	stoc	honno	iddo,	neu	fel	arall);	mae’n	rhaid	iddi	beidio	â	thalu	dyledion	yr	
is-gwmni	masnachol;	ac,	os	yw’n	caniatáu	i’r	is-gwmni	masnachol	ddefnyddio	ei	staff,	adeiladau	neu	
gyfarpar,	mae’n	rhaid	iddi	godi	tâl	teg	am	y	defnyddiau	hynny.

Nid	oes	unrhyw	beth	sy’n	atal	sawl	elusen	rhag	dod	at	ei	gilydd	yn	gydweithredol	a	sefydlu	braich	
fasnachol	a	berchnogir	ar	y	cyd	i	ddarparu	cartref	gofal.	Gallai	hyn	fod	yn	fuddiol	er	mwyn	defnyddio	
sgiliau	ac	arbenigedd	sawl	corff	yn	hytrach	nag	un	yn	unig.	

Mae	nifer	o	elusennau	lleol	a	chenedlaethol	yn	gweithredu	cartrefi	gofal	yng	Nghymru,	fel	Leonard	
Cheshire,	Ymddiriedolaeth	Carningli	ac	Ymddiriedolaeth	Cymunedau	Elidyr.	Gallai	datblygu	braich	
fasnachol	ar	ffurf	menter	gymdeithasol	fod	yn	addas	i	elusennau	sydd	â	chysylltiadau	cryf	â’u	
cymunedau	lleol	ac	sy’n	gweld	cyfleoedd	i	amrywiaethu	eu	gwybodaeth	a’u	sgiliau	presennol	i	
leoliadau	gofal	eraill,	fel	gofal	preswyl.	

STRWYTHURAU  CYDWEITHREDOL

1. Cymdeithas Budd Cymunedol (CBS)
Mae	Cymdeithas	Budd	Cymunedol	(CBS)	yn	fath	o	gwmni	cydweithredol	a	berchnogir	gan	y	
gymuned,	a	gynhelir	yn	bennaf	er	budd	y	gymuned	yn	gyffredinol,	yn	hytrach	nag	ar	gyfer	aelodau’r	
gymdeithas	budd	cymunedol	yn	unig.	Mae	hyn	yn	golygu	bod	rhaid	iddi	fod	â	diben	cymunedol	
trosfwaol	y	tu	hwnt	i’w	haelodaeth.

Er	nad	yw’n	gwmni	o	dan	Ddeddf	Cwmnïau	2006,	mae	cymdeithas	yn	ffurf	a	gydnabyddir	yn	
gyfreithiol	o	hyd	o	dan	Ddeddf	Cymdeithasau	Cydweithredol	a	Chymdeithasau	Budd	Cymunedol	
2014	ac	mae’n	rhoi	atebolrwydd	cyfyngedig	i’w	haelodau.	Mae’n	rhaid	bod	gan	fentrau	sy’n	
defnyddio’r	strwythur	hwn	reswm	arbennig	dros	fod	yn	gymdeithas	budd	cymunedol	yn	hytrach	
na	chwmni,	fel	eisiau	cynnwys	proses	ddemocrataidd	o	wneud	penderfyniadau	yn	eu	strwythur.	Er	
bod	cymdeithasau	budd	cymunedol	yn	gallu	talu	llog	ar	gyfalaf	cyfranddaliadau	aelodau,	ni	allant	
ddosbarthu’r	gwarged	i	aelodau	ar	ffurf	difidend.	Gall	cymdeithasau	budd	cymunedol	ddewis	cael	
‘clo	asedau	statudol’,	sydd	yr	un	mor	gryf	â’r	clo	asedau	ar	gyfer	elusennau	a	chwmnïau	buddiannau	
cymunedol.	Nid	yw	clo	asedau	o’r	math	hwn	ar	gael	i	gwmnïau	cydweithredol	ar	hyn	o	bryd.

Pryd gellid defnyddio’r model hwn?
Gallai’r	model	hwn	fod	yn	addas	fel	opsiwn	pontio	tymor	hir	ar	gyfer	cartref	gofal.	Fe	allai	hyn	fod	
yn	briodol	ar	gyfer	busnes	cartref	gofal	preifat	sydd	wedi’i	angori	yn	ei	gymuned.	Os	oedd	perygl	y	
gallai’r	gymuned	golli’r	cyfleuster	oherwydd	nad	oedd	unrhyw	un	yn	fodlon	prynu’r	busnes,	gallai’r	
perchennog	ystyried	y	posibilrwydd	o	werthu’r	busnes	i’r	gymuned.

Sut mae’r model hwn yn gweithio?
Gallai	cymdeithas	budd	cymunedol	gael	ei	sefydlu	sy’n	cynnwys	aelodau	o’r	gymuned	leol,	
preswylwyr	y	cartref	gofal,	yn	ogystal	â	gweithwyr	y	busnes.	Byddai	gan	bob	aelod	un	bleidlais	yn	
y	cyfarfod	cyffredinol	blynyddol	a	byddent	yn	ethol	rhai	o’u	cymheiriaid	i	fod	yn	aelodau	o	fwrdd	
y	cyfarwyddwyr	i	gynnal	y	gymdeithas	gydweithredol.	Gallai’r	gymdeithas	gael	ei	chofrestru	i	
ganiatáu	i	gyhoeddiad	cyfranddaliadau	cymunedol	gael	ei	ddatblygu	i	godi	arian	o’i	haelodau	neu’r	
gymuned	ehangach	i	brynu’r	busnes.	Byddai’r	aelodau’n	cael	llog	ar	eu	cyfalaf	cyfranddaliadau	i	
gynnal	y	buddsoddiad	yn	y	gymdeithas,	ond	byddai’r	elw’n	cael	ei	ailfuddsoddi	yn	y	gymdeithas	
gydweithredol	i	barhau	i	wella’r	gwasanaeth.

ENGHRA IFFT  O ’R  MODEL  HWN

Mae naw o bob deg o weithwyr Care Plus yn byw 
yng Ngogledd-ddwyrain Swydd Lincoln ac mae 
44% o’r gwariant cadwyn gyflenwi yn aros yno. 
Mae ei bencadlys yn ganolfan adnoddau  
cymunedol hefyd, gydag ystafelloedd ar gael  
i’w hurio gan y gymuned, ac mae wedi’i gydleoli 
gyda gwasanaethau cyflogadwyedd

Mae	Care	Plus	yn	Swydd	Lincoln	yn	gymdeithas	
budd	cymunedol	a	berchnogir	gan	ei	gweithwyr,	
ac	mae	ei	helw’n	cael	ei	ailfuddsoddi	er	budd	y	
gymuned.	Mae	ganddi	800	o	staff	a	rhwydwaith	
cryf	o	wirfoddolwyr.	Mae’n	cynnig	gofal	iechyd	
cymunedol,	gan	gynnwys;	nyrsio	lliniarol	ac	
arbenigol,	dwy	feddygfa	a	gwasanaeth	cardioleg	
cymunedol	a	gofal	canolraddol	gartref,	yn	ogystal	
ag	ystod	eang	o	wasanaethau	gofal	cymdeithasol	
a	lles.	Mae’r	rhain	yn	amrywio	o	ofal	cartref	i	
gymorth	awtistiaeth	a	chartref	gofal	preswyl	i	
bobl	hŷn	y	mae	wedi	buddsoddi	ynddo,	ac	y	
mae’n	cyflenwi	staff	iddo.		

Mae	gan	Care	Plus	Gyngor	Llywodraethwyr	
sy’n	aelodau	staff	cynrychioliadol	etholedig,	y	
mae	pedwar	ohonynt	mewn	rolau	nad	ydynt	
yn	ymwneud	â	rheoli,	a	gwirfoddolwyr	–	gan	
gynnwys	dau	gynghorydd	Gogledd-ddwyrain	
Swydd	Lincoln.	Mae’r	Cyngor	Llywodraethwyr	yn	
cyfarfod	bob	deufis	ac	yn	gweithredu	fel	cyswllt	
rhwng	staff,	y	gymuned	a’r	Bwrdd	Cyfarwyddwyr	
amlddisgyblaethol.	Mae	naw	o	bob	deg	o	
weithwyr	Care	Plus	yn	byw	yng	Ngogledd-
ddwyrain	Swydd	Lincoln	ac	mae	44%	o’r	gwariant	
cadwyn	gyflenwi	yn	aros	yno.	Mae	ei	bencadlys	
yn	ganolfan	adnoddau	cymunedol	hefyd,	gydag	
ystafelloedd	ar	gael	i’w	hurio	gan	y	gymuned,	
ac	mae	wedi’i	gydleoli	gyda	gwasanaethau	
cyflogadwyedd,	sy’n	darparu	ystod	o	gyfleoedd	
gwirfoddoli,	interniaeth,	prentisiaeth	a	Marchnad	
Lafur	Drosiannol	ym	maes	iechyd	a	gofal	
cymdeithasol.**	

CARE PLUS

**Cymerwyd	o	data	o	www.careplusgroup.org

https://www.careplusgroup.org

2 .  M O D E L  P E R C H N O G A E T H  G A N  W E I T H W Y R

 
Beth yw model perchnogaeth gan weithwyr?
Mae	perchnogaeth	gan	weithwyr	yn	golygu	bod	gan	weithwyr	‘fuddiant	sylweddol	ac	ystyrlon’	 
mewn	busnes.	Mae	sawl	ffordd	o	ddefnyddio	model	perchnogaeth	gan	weithwyr	mewn	lleoliad	 
gofal	preswyl:

1.	Gwerthu/trosglwyddo	busnes	i	weithwyr	o’r	perchennog	ar	sail	pontio	tymor	hwy.		

2.	Gwerthu/trosglwyddo	busnes	i	weithwyr	o’r	perchennog	ar	sail	tymor	byr.	

3.		Proses	gydfuddianoli	ar	gyfer	cartrefi	gofal	sydd	eisoes	ym	mherchnogaeth	yr	awdurdod	
lleol	y	gellid	eu	deillio	i	berchnogaeth	gan	weithwyr,	o	dan	Reoliad	77	Rheoliadau	Contractau	
Cyhoeddus	2015.	

4.	Sefydlu	cwmni	cydweithredol	newydd	a	berchnogir	gan	weithwyr.

Pryd gellid defnyddio’r modelau hyn?
Mae	gwaith	ymchwil	sylweddol	sy’n	dangos	bod	busnesau	a	berchnogir	gan	weithwyr	yn	ffynnu	yn	
ystod	cyfnodau	o	galedi	economaidd,	ond	hefyd	eu	bod	yn	aros	wedi’u	gwreiddio	yn	y	gymuned	leol	
a	bod	budd	cymunedol	ehangach	yn	bwysicach	iddynt	(y	Gymdeithas	Perchnogaeth	gan	Weithwyr).	

Sut mae’r modelau hyn yn gweithio?
O	ran	y	pedwar	dull	a	amlinellir	uchod,	byddai	perchnogaeth	gan	weithwyr	yn	digwydd	mewn	
amrywiaeth	o	ffyrdd,	sef	naill	ai:

•	perchnogaeth	uniongyrchol	(aelodaeth	neu	gyfranddaliadau	unigol)
•	perchnogaeth	anuniongyrchol	(trwy	ymddiriedolaeth)
•		perchnogaeth	hybrid	(mae	hyn	yn	cyfuno	perchnogaeth	ar	floc	strategol	o	gyfranddaliadau	 
mewn	ymddiriedolaeth	â	pherchnogaeth	unigol	ar	gyfranddaliadau).

Ystyriaethau
Gallai	model	perchnogaeth	uniongyrchol	gan	weithwyr	fod	yn	addas	ar	gyfer	trosglwyddo	cartref	
gofal	preifat	i’w	weithwyr	ar	sail	tymor	hir.	Mae’r	model	hwn	yn	addas	pan	fydd	gan	y	perchennog	
sy’n	gadael	gysylltiad	emosiynol	â’i	weithlu	a’i	fod	eisiau	diogelu	eu	swyddi,	yn	ogystal	â	gofalu	
am	fuddiannau	tymor	hir	preswylwyr.	Mae’r	broses	hon	yn	gofyn	am	amser	a	chynllunio	a	bydd	
yr	ymagwedd	hon	yn	llwyddiannus	dim	ond	os	yw’r	perchennog	sy’n	gadael	yn	fodlon	aros	am	ei	
adenillion	cyfalaf	o’r	busnes,	a’u	cymryd	yn	raddol	ar	hyd	y	cyfnod	gwerthu.	Gall	hyn	helpu	i	gynnal	
hyfywedd	ariannol	tymor	hwy’r	busnes	gan	nad	yw’n	dibynnu	ar	orfod	codi	symiau	mawr	o	gyfalaf	i	
dalu	perchennog	sy’n	gadael	mewn	cyfnod	byr.	

Yn	gyffredinol,	mae	perchnogaeth	anuniongyrchol,	trwy	ymddiriedolaeth,	yn	gwneud	y	model	
perchnogaeth	gan	weithwyr	yn	haws	ei	sefydlu	a’i	gynnal.	Fodd	bynnag,	nid	hwn	fydd	y	dewis	
gorau	i	bob	cwmni,	oherwydd	gallai	rhai	cwmnïau	deimlo	bod	perchnogaeth	unigol	yn	gweddu’n	
well	i’w	hamgylchiadau.	Gan	ddefnyddio	ymddiriedolaeth	perchnogaeth	gan	weithwyr,	byddai’r	
busnes	cartref	gofal	presennol	yn	cael	ei	werthu	i’r	ymddiriedolaeth	am	bris	cytunedig.	Byddai’r	
ymddiriedolaeth	yn	cynnwys	ymddiriedolwyr	annibynnol	yn	ogystal	â	chynrychiolwyr	o’r	gweithlu.	
Byddai’r	ymddiriedolaeth	yn	gweithredu’r	busnes,	a	byddai’r	holl	elw’n	mynd	yn	ôl	i’r	perchennog	
sy’n	gadael	hyd	nes	y	bydd	wedi	derbyn	y	pris	prynu	llawn	ar	gyfer	y	busnes.	Yn	ystod	y	cyfnod	hwn,	
gall	y	perchennog	dynnu’n	ôl	o’r	busnes	yn	araf,	gan	ddatblygu’r	capasiti	rheoli	o	fewn	y	tîm	staff	ar	
yr	un	pryd,	felly	pan	fydd	y	perchennog	yn	ymddeol	neu’n	gadael	y	busnes	yn	y	pen	draw,	bydd	y	tîm	
perchnogaeth	newydd	yn	barod	i	gymryd	yr	awenau.	Pan	fydd	y	perchennog	sy’n	gadael	wedi	cael	ei	
dalu’n	llawn,	bydd	yr	ymddiriedolaeth	yn	penderfynu	beth	i’w	wneud	â’i	helw.	Gellid	ei	ailfuddsoddi	
yn	y	busnes	er	mwyn	ei	gynnal	neu	ei	ymestyn,	neu	fe	allai	benderfynu	gwobrwyo’r	tîm	staff	am	eu	
hymroddiad,	yn	debyg	i’r	ffordd	y	mae	Partneriaeth	John	Lewis	yn	gweithredu.	

Gallai	model	cwmni	cydweithredol	a	berchnogir	gan	weithwyr	gael	ei	ddefnyddio,	o	bosibl,	pan	
fydd	y	perchennog	eisiau	gwerthu’r	busnes	yn	y	tymor	byr	ac	mae	gan	y	staff	ddiddordeb	mewn	
prynu’r	busnes.	Mae’n	rhaid	i’r	busnes	fod	yn	broffidiol	neu	mae’n	rhaid	i’r	gweithwyr,	o	leiaf,	
deimlo’n	hyderus	y	gallant	ei	wneud	yn	broffidiol	trwy	rai	newidiadau	i’r	model	busnes.	Byddai	angen	
i’r	gweithwyr	gael	cymorth	i	adolygu’r	sgiliau	presennol	ac	ychwanegol	sy’n	ofynnol	yn	y	cwmni	
cydweithredol,	i	ddisodli	rhai’r	perchennog	sy’n	gadael.	Fodd	bynnag,	byddai	hyn	yn	dibynnu	ar	ba	
mor	‘ymarferol’	y	bu’r	perchennog	yn	y	busnes.	Mae	Highland	Home	Carers	yn	enghraifft	o	fusnes	a	
berchnogir	gan	weithwyr	sy’n	gweithio	yn	y	sector	gofal	cymdeithasol	yn	yr	Alban.

Mae’r	gweithwyr	yn	cyfrannu	at	wneud	penderfyniadau	a	phennu	sut	mae	unrhyw	warged	yn	cael	ei	
rannu	neu	ei	ailfuddsoddi	yn	y	busnes.	Mae’r	ffordd	y	mae	hyn	yn	gweithio’n	ymarferol	yn	dibynnu	ar	
yr	hyn	sydd	wedi’i	ysgrifennu	yn	rheolau	cyfansoddiadol	y	cwmni	cydweithredol.

Fe	allai	fod	yn	anodd	codi	arian	i	brynu	cartref	gofal.	Mae’n	annhebygol	iawn	y	bydd	gweithwyr	
mewn	sefyllfa	i	brynu	cyfranddaliadau	ecwiti	yn	y	cwmni	cydweithredol.	Hyd	yn	oed	petai	hyn	yn	
bosibl,	byddai’n	golygu	y	byddai	angen	i	unrhyw	elw	o’r	cwmni	cydweithredol	gael	ei	ddosbarthu	i’r	
aelod-weithwyr	a	fuddsoddodd	eu	harian	eu	hunain	i	sefydlu’r	cwmni	cydweithredol.	Mae	hwn	yn	
fodel	perffaith	ddilys	ar	gyfer	cwmni	cydweithredol,	ond	ni	fyddai	o	reidrwydd	yn	golygu	y	byddai’r	
elw’n	cael	ei	gadw	o	fewn	y	cwmni	cydweithredol	ac	yn	canolbwyntio	ar	wella	gofal	ac	uwchraddio	
cyfleusterau.	I	gynnal	y	pwyslais	hwn,	byddai	angen	i’r	gweithwyr	brynu’r	busnes	gan	ddefnyddio	
dyled	fforddiadwy.	Un	mater	pwysig	i’w	gofio	o	ran	cyllido	cwmnïau	cydweithredol	nad	ydynt	yn	
dosbarthu	elw	i’r	aelodau,	yw’r	cais	gan	fanciau	am	warantau	personol.	Os	nad	yw’r	gweithwyr	mewn	
cwmni	cydweithredol	yn	cael	gwobr	ariannol	o’r	elw,	ni	ddylid	gofyn	iddynt	lofnodi	gwarantau	
personol.	

Mae	cyngor	ac	arweiniad	ychwanegol	gan	y	Gymdeithas	Perchnogaeth	gan	Weithwyr	ar	gael	yma.

https://employeeownership.co.uk

3. Cwmni cydweithredol amlranddeiliad

Beth yw cwmni cydweithredol amlranddeiliad?
Mae	aelodaeth	cwmni	cydweithredol	amlranddeiliad	wedi’i	threfnu’n	ddau	grŵp	neu	fwy	o	
randdeiliaid	a	allai	gynnwys	defnyddwyr,	gweithwyr,	gwirfoddolwyr	neu	gefnogwyr	cymunedol	
cyffredinol.	Felly,	yn	hytrach	na	chael	eu	trefnu	o	amgylch	un	dosbarth	o	aelodau,	mae	gan	gwmnïau	
cydweithredol	amlranddeiliad	sylfaen	aelodaeth	fwy	amrywiol.	Mae	hyn	yn	golygu	bod	cenhadaeth	
y	cwmni	cydweithredol	–	ei	reswm	dros	fodoli	–	yn	gallu	bod	yn	ehangach	na	chwmni	cydweithredol	
sydd	ag	un	dosbarth	o	randdeiliaid	yn	unig,	a	bydd	yn	cydnabod	cyd-ddibyniaeth	buddiannau	
rhanddeiliaid.

Pryd gellid ei ddefnyddio?
Gall	y	dull	cydweithredol	amlranddeiliad	hwn	helpu	i	alinio	buddiannau	rhanddeiliaid	a	allai	gystadlu	
yn	erbyn	ei	gilydd	fel	arall,	ac	mae’r	strwythur	yn	briodol	pan	fydd	angen	gwneud	cynlluniau	tymor	
hir	ar	gyfer	anghenion	rhanddeiliaid	amrywiol	ac	mae’r	berthynas	arferol	â’r	farchnad	yn	arwain	at	
gynllunio	tymor	byr	aneffeithlon.

Sut mae’r model yn gweithio?
O	ran	cartref	gofal,	gallai’r	amlranddeiliaid	gynnwys	amrywiaeth	o	grwpiau	fel	gweithwyr	ac	aelodau	
o’r	gymuned.	Gellid	defnyddio	profiad	landlordiaid	cymdeithasol	cofrestredig,	fel	cymdeithasau	tai	
a	darparwyr	gofal	sector	preifat	neu	fuddsoddwyr	preifat,	yn	y	grŵp	amlranddeiliaid	hefyd.	Gallai	
awdurdodau	lleol	a	byrddau	iechyd	ddod	yn	aelodau	o’r	cwmni	cydweithredol,	a	byddai	hyn	yn	cael	
ei	annog,	ond	bu’n	anodd	cael	cymeradwyaeth	ar	gyfer	aelodaeth	o’r	fath	hyd	yma	o	ganlyniad	i	
ystyriaethau	yn	ymwneud	ag	atebolrwydd.	

Mae	Equal	Care	Co-op	yn	gwmni	cydweithredol	ar	ffurf	platfform	cydweithredol	sy’n	rhoi’r	berthynas	
rhwng	y	sawl	sy’n	derbyn	gofal	a’r	sawl	sy’n	darparu	gofal	wrth	wraidd	y	gwasanaeth.	Mae	pob	
unigolyn	yn	gallu	dewis	y	llall	a	dethol	pryd,	ble	a	sut	mae’r	cymorth	yn	digwydd.	Mae’r	sefydliad	
wedi’i	leoli	yn	Nyffryn	Calder	ac	mae’n	un	o’r	cwmnïau	cydweithredol	gofal	cyntaf	yn	y	Deyrnas	
Unedig	ar	ffurf	platfform	amlranddeiliad.

Mae hyn yn golygu bod cenhadaeth y cwmni  
cydweithredol – ei reswm dros fodoli – yn gallu 
bod yn ehangach na chwmni cydweithredol  
sydd ag un dosbarth o randdeiliaid yn unig,  
a bydd yn cydnabod cyd-ddibyniaeth  
buddiannau rhanddeiliaid.

DULLIAU  AMGEN  I ’W  HYSTYR IED  
GAN  AWDURDODAU  LLEOL

Yn	ogystal	â’r	uchod,	mae	dulliau	amgen	y	gallai	awdurdod	lleol	eu	defnyddio	i	ddatblygu	modelau	
busnes	cymdeithasol	yn	y	sector	cartrefi	gofal.	Fodd	bynnag,	nid	yw’r	dulliau	hyn	wedi	cael	eu	
harchwilio	yng	Nghymru	hyd	yma.

Awdurdodau	lleol	sy’n	berchen	ar	oddeutu	17%	o’r	cartrefi	gofal	i	bobl	hŷn	yng	Nghymru	 
(Bolton,	2020).	Nid	yw	rhai	awdurdodau	lleol,	fel	Cyngor	Bwrdeistref	Sirol	Wrecsam	a	Chyngor	Sir	
Powys,	yn	berchen	ar	unrhyw	gartrefi	gofal	mwyach,	tra	bod	Cyngor	Bwrdeistref	Sirol	Rhondda	
Cynon	Taf	a	Chyngor	Sir	Gwynedd	yn	parhau	i	berchen	ar	nifer	sylweddol	o	leoedd	cartref	gofal	
yn	eu	marchnad	leol.	Mae	awdurdodau	lleol	yn	sylweddoli	bod	perchen	ar	gartrefi	gofal	yn	arwain	
at	oblygiadau	sylweddol	o	ran	adnoddau,	ond	mae	perchen	ar	eu	cyfleusterau	gofal	eu	hunain	yn	
caniatáu	iddynt	gynnal	lefel	o	reolaeth	a	dylanwad	yn	y	sector	cartrefi	gofal.	Mae	hefyd	yn	werth	nodi	
bod	llawer	yn	cydnabod	bod	angen	buddsoddi’n	sylweddol	yn	eu	portffolio	cartrefi	gofal	i	fodloni’r	
safonau	gofynnol	yn	y	dyfodol,	neu	y	bydd	angen	gwneud	hynny.	Mae’r	rhain	yn	debygol	o	fod	yn	
faterion	a	ystyrir	wrth	ffurfio’r	farchnad.

Gallai	awdurdodau	lleol	ystyried	y	syniad	o	‘ddeillio’	eu	cartrefi	gofal,	gan	ddefnyddio	model	busnes	
nid	er	elw,	ond	byddai	angen	gwerthuso	costau	fel	TUPE	a	rhwymedigaethau	pensiwn	yn	ofalus.	
Mae	rhai	awdurdodau	lleol	wedi	defnyddio’r	dull	hwn	eisoes	ar	gyfer	eu	gwasanaethau	hamdden	a	
llyfrgelloedd,	fel	Aura	Leisure,	sef	Cymdeithas	Budd	Cymunedol	a	fu’n	rhan	o	Gyngor	Sir	y	Fflint	yn	
flaenorol.

Gallai’r	dull	‘deillio’	arwain	at	ddarparu	gwasanaethau	hyblyg,	gyda’r	awdurdod	lleol	yn	cynnal	
rhywfaint	o	reolaeth	dros	y	gwasanaeth.	Gallai	hyn	gael	ei	strwythuro	fel	Cwmni	Masnachu	
Awdurdod	Lleol	(LATC)	neu	mewn	ffordd	debyg	i	ganiatáu	i	weithwyr	a	rhanddeiliaid	ddod	yn	rhan	
o’r	strwythur	perchnogaeth,	gan	ddefnyddio	cwmni	buddiannau	cymunedol,	er	enghraifft.	Mae’r	
model	cwmni	buddiannau	cymunedol	wedi	cael	ei	ddefnyddio’n	helaeth	mewn	cwmnïau	deillio	gofal	
iechyd	yn	Lloegr,	ac	mae	enghreifftiau	o	gwmnïau	masnachu	awdurdod	lleol	yn	Lloegr	yn	cynnwys	
Essex	Cares,	Chelsea	Care,	Optails	a	Tricuro.	O	ran	cwmni	buddiannau	cymunedol,	gallai	awdurdodau	
lleol	ddefnyddio	Rheoliad	77	Rheoliadau	Contractau	Cyhoeddus	2015	i	gefnogi’r	broses	ddeillio	a’i	
warchod	rhag	prosesau	caffael	safonol	fel	cwmni	cydfuddiannol.	

Dewis	arall	yw	bod	cartref	gofal	yn	cael	ei	berchen	gan	drydydd	parti	gyda	menter	gymdeithasol,	
cwmni	cydweithredol	neu	fusnes	a	berchnogir	gan	weithwyr	wedi’i	gofrestru	fel	darparwr	y	
gwasanaeth,	trwy	drefniant	cytundebol.	Gallai’r	trydydd	parti	fod	yn	awdurdod	lleol	neu’n	gwmni	
preifat.	Er	enghraifft,	mae’n	bosibl	i	gartref	gofal	gael	ei	berchen	gan	awdurdod	lleol	a’i	weithredu	
gan	gymdeithas	dai.	Gallai’r	trefniant	hwn	fod	ar	ffurf	partneriaeth	neu	brydles,	o	bosibl.	Byddai	
angen	i’r	broses	gaffael	ar	gyfer	rhoi’r	contract	i	gynnal	y	gwasanaeth	gael	ei	hystyried,	yn	ogystal	ag	
unrhyw	rwymedigaethau	cynnal	a	chadw	ar	gyfer	cyfleusterau.

Fel	arall,	gallent	ystyried	y	syniad	o	drefniadau	cydweithredol.	Os	bydd	cartref	gofal	yn	anhyfyw,	
fe	allai	fod	cyfle	i	gartrefi	gofal	llai,	yn	enwedig	mewn	lleoliadau	daearyddol	allweddol,	gydweithio	
neu	hyd	yn	oed	gyfuno	gan	ddefnyddio	trefniant	consortia	cydweithredol	i	warchod	a	chynnal	y	
cyfleusterau	cartref	gofal	yn	y	lleoliadau	hynny.	Gallai’r	dull	consortia	hwn	leihau	costau’n	gyffredinol,	
gan	felly	gynnal	hyfywedd.	

https://gov.wales/sites/default/files/publications/2020-10/rapid-review-for-care-homes-in-relation-to-covid-19-in-wales.pdf

TROSOLWG O  STRWYTHUR  CYFRE ITH IOL 
A  LLYWODRAETHU  POB  MODEL

Mae’r	adrannau	uchod	yn	rhoi	trosolwg	cyffredinol	o’r	strwythurau	posibl	y	gallai	menter	gymdeitha-
sol	neu	gwmni	cydweithredol	eu	mabwysiadu.	Fodd	bynnag,	cyn	penderfynu	ar	y	strwythur	cyfreithiol	
mwyaf	addas	i’r	fenter,	sef;	menter	gymdeithasol,	cymdeithas	budd	cymunedol,	model	perchnogaeth	
gan	weithwyr	neu	gwmni	cydweithredol	amlranddeiliad,	dylid	ystyried	y	materion	canlynol:	

•	cylch	gorchwyl	llawn	y	busnes	
•	strwythur	llywodraethu	
•	cyllid	a	sut	i	godi’r	arian	sy’n	ofynnol	
•	defnyddio	gwarged	–	beth	fydd	yn	digwydd	i	unrhyw	warged	neu	elw?	
•		diddymu	a	pherchnogaeth	–	beth	fydd	y	sefydliad	yn	ei	wneud	ag	asedau	os	caiff	y	 
cwmni	ei	ddiddymu?	

Dylai’r	rhan	fwyaf	o’r	uchod	gael	eu	gwerthuso	yn	ystod	y	cam	cynllunio	busnes.	Yna,	dylai’r	sefydliad	
fod	mewn	sefyllfa	i	bennu’r	strwythur	cyfreithiol	mwyaf	priodol	i	weddu	i’r	busnes.	Peidiwch	â	dewis	
strwythur	ac	yna	dylunio’r	fenter	i	weddu	iddo	–	mae	hyn	yn	gamgymeriad	cyffredin	wrth	ddechrau.	
Gochelwch	rhag	cyngor	sy’n	argymell	strwythur	cyfreithiol	heb	edrych	yn	ofalus	ar	ba	fath	o	fusnes	yn	
union	sydd	i’w	greu.

Llywodraethu	yw’r	fframwaith	systemau	a	phrosesau	sy’n	sicrhau	cyfeiriad,	effeithiolrwydd	ac	
atebolrwydd	cyffredinol	sefydliad	cymdeithasol	neu	fasnachol.

Mae	bwrdd	yn	gorff	cyfreithiol	sy’n	gyfrifol	am	oruchwylio’r	broses	o	lywodraethu	menter	fasnachol	
neu	gymdeithasol.	Gall	unigolion	sy’n	cael	eu	hethol	i’r	bwrdd	gael	eu	galw’n	‘aelodau	bwrdd’,	neu’n	
ymddiriedolwyr,	cyfarwyddwyr,	llywodraethwyr	neu	aelodau	pwyllgor.	Mae	hyn	fel	arfer	yn	dibynnu	ar	
y	strwythur	cyfreithiol	a	ddewisir	gan	y	busnes.

Mae’n	bwysig	gwahaniaethu	rhwng	llywodraethu	sefydliad	a’r	broses	o’i	gynnal	o	ddydd	i	ddydd.	Er	
enghraifft,	nid	yw	llywodraethu’n	ymwneud	â	thalu	cyflogau	neu	filiau,	ond	yn	hytrach	gofalu	bod	
systemau	effeithiol	ar	waith	i	sicrhau	bod	cyflogau	a	biliau’n	cael	eu	talu’n	amserol.

Mae	rôl	y	bwrdd	yn	cynnwys	goruchwylio	cydymffurfiaeth	â	pholisïau	a	rheoliadau	ar	yr	un	pryd	â	
diogelu	cenhadaeth	y	sefydliad	a	bodloni	anghenion	amryw	randdeiliaid.	Gall	busnesau	cymdeithasol	
gyfyngu	ar	eu	potensial	a	thanseilio	eu	cenhadaeth	os	nad	ydynt	yn	ymroi	digon	o	ymdrech	a	
meddwl	i	greu	bwrdd	llywodraethu	sy’n	gweithredu’n	dda.	Os	caiff	ei	ddefnyddio’n	iawn,	mae	bwrdd	
yn	cryfhau’r	arweinyddiaeth	yn	hytrach	na’i	gwanhau,	ac	yn	helpu	i	sicrhau	llwyddiant	y	busnes.	Gall	
byrddau	helpu	timau	rheoli	i	gyflawni	eu	cenhadaeth	a’u	nodau	busnes	mewn	sawl	ffordd:	

• darparu	cymorth	ac	arbenigedd	strategol
• mynediad	at	rwydweithiau	allanol
• sicrhau	gweledigaeth	a	gwaddol	y	sefydliad	
• dangos	hygrededd	i	randdeiliaid	allanol,	fel	buddsoddwyr,	contractwyr	a	chwsmeriaid.

Mae aelodau’r bwrdd yn gweithio gyda’r prif weithredwr i ddarparu 
cyfeiriad strategol, gosod nodau sefydliadol a sicrhau bod y sefydliad yn 
aros yn driw i’w ddiben.

Mae	gan	bob	un	o’r	strwythurau	cyfreithiol	a	amlinellir	yn	y	canllaw	hwn	nifer	o	faterion	 
llywodraethu	y	dylid	eu	gwerthuso	cyn	penderfynu	ar	y	model	busnes	mwyaf	priodol.	Dylid	ystyried	 
y	pwyntiau	canlynol:	

1.		Pan	fydd	elusen	yn	datblygu	braich	fasnachol	ar	ffurf	menter	gymdeithasol,	mae’n	rhaid	gwneud	
trefniadau	gweinyddol	cynhwysfawr	rhwng	yr	is-gwmni	masnachol	a’r	elusen,	gan	sicrhau	eu	
bod	yn	gwbl	ar	wahân.	Mae	llywodraethu	da	yn	awgrymu	na	ddylai	mwyafrif	cyfarwyddwyr	yr	is-
gwmni	masnachol	fod	yn	ymddiriedolwyr	yr	elusen	hefyd.

2.		O	ran	cwmni	cydweithredol	a	berchnogir	gan	weithwyr	neu	gymdeithas	budd	cymunedol,	mae’r	
bwrdd	llywodraethu’n	cael	ei	ethol	o’r	aelodau	fel	arfer.	Mae	gan	aelodau’r	bwrdd	llywodraethu,	
oherwydd	eu	bod	yn	gweithredu	ar	ran	yr	aelodau,	ddyletswyddau	ychwanegol	o	dan	y	gyfraith	
ar	ben	dyletswyddau	aelod.	

3.		Ar	fyrddau	llywodraethu	cwmnïau	cydweithredol	bach	sy’n	cynnwys	eu	holl	aelodau	presennol,	
mae’r	penderfyniadau	strategol	fel	arfer	yn	cael	eu	gwneud	mewn	cyfarfodydd	o’r	holl	aelodau.	
Daw	rheolaeth	ar	y	cyd	o’r	math	hwn	yn	fwy	anodd	wrth	i	nifer	yr	aelodau	gynyddu.	Yn	aml,	bydd	
sefydliadau	sydd	â	mwy	na	15	o	aelodau’n	symud	tuag	at	reolaeth	bwyllgor,	lle	mae’r	aelodau’n	
ethol	bwrdd	llywodraethu	llai	ac	yn	dirprwyo	rhai	o’u	pwerau	iddo.

4.		Er	bod	mentrau	cymunedol	yn	fwy	cynaliadwy	oherwydd	eu	perchnogaeth	gymunedol,	
maen	nhw’n	tueddu	i	gael	problemau	llywodraethu	mewn	sefyllfaoedd	pan	fydd	y	berthynas	
rhwng	yr	aelodau	a’r	bwrdd	llywodraethu	yn	chwalu.	Gall	problemau	godi	hefyd	yn	sgil	diffyg	
eglurder	ynglŷn	â	rolau	a	chyfrifoldebau.	Nid	yw	hyn	yn	rheswm	i	fod	yn	llai	cydweithredol	neu	
ddemocrataidd,	ond	yn	hytrach	her	i	fod	yn	sefydliad	mwy	cydweithredol,	atebol	ac	effeithiol.

5.		O	ran	model	perchnogaeth	gan	weithwyr	sy’n	defnyddio	ymddiriedolaeth	a	gynhelir	gan	fwrdd	
ymddiriedolwyr,	nad	ydynt	yn	rheoli’r	cwmni	fel	rhan	o’u	rôl,	bydd	y	cyfrifoldeb	am	weithrediadau	
dydd	i	ddydd	yn	aros	o	fewn	cylch	gorchwyl	rheolwyr	presennol	y	cwmni	i	sicrhau	bod	y	cwmni’n	
cael	ei	arwain	yn	alluog	ac	mewn	ffordd	sy’n	sicrhau	ymrwymiad	a	chefnogaeth	y	gweithwyr.

6.		Mewn	busnes	a	berchnogir	gan	ymddiriedolaeth,	fel	yr	amlinellir	uchod,	mae	angen	i’r	
ymddiriedolwyr	reoli	materion	yr	ymddiriedolaeth.	Mae’r	gweithwyr	yn	ethol	cydweithiwr	
(nad	yw’n	rheolwr	yn	aml)	i	fod	yn	ymddiriedolwr.	Rôl	yr	ymddiriedolwyr	yw	rheoli	materion	
yr	ymddiriedolaeth	buddion	gweithwyr,	ac	maen	nhw’n	dal	cyfranddaliadau	yn	y	busnes	ac	
yn	gweithredu	er	pennaf	les	buddiolwyr.	Mae’r	ymddiriedolwr	a	etholwyd	gan	y	gweithwyr	yn	
gweithio	gydag	ymddiriedolwyr	eraill	(er	enghraifft,	ymddiriedolwr	a	benodwyd	ac	ymddiriedolwr	
annibynnol)	i	ddal	bwrdd	y	busnes	masnachol	i	gyfrif	a	sicrhau	bod	y	busnes	yn	cael	ei	gynnal	fel	
busnes	llwyddiannus	a	berchnogir	gan	weithwyr.

7.		Mae	ymddiriedolaeth	perchnogaeth	gan	weithwyr	yn	dal	y	cyfranddaliadau	er	budd	y	gweithwyr.	
Bydd	disgresiwn	a	phwerau	wedi	cael	eu	rhoi	i’r	ymddiriedolaeth	mewn	dogfen	o’r	enw	
“gweithred	ymddiriedolaeth”.	Bydd	yn	ofynnol	i’r	ymddiriedolwr	weithredu	yn	unol	â	thelerau’r	
weithred	ymddiriedolaeth,	ac	fe	allai	hyn	gynnwys	rhywfaint	o	arweiniad	ar	sut	y	disgwylir	i	
ymddiriedolwyr	weithredu	er	budd	buddiolwyr.	Mae’r	ymddiriedolwyr	yn	dal	bwrdd	y	prif	 
gwmni	i	gyfrif,	gan	sicrhau	ei	fod	yn	trin	gweithwyr	fel	perchnogion	ac	yn	cynnal	y	cwmni	er	 
eu	mwyn	nhw.

	 	Un	pwynt	allweddol	i’w	gofio	yw	bod	ymddiriedolaeth	perchnogaeth	gan	weithwyr	yn	
ymddiriedolaeth	yn	ôl	disgresiwn.	Yn	ei	hanfod,	cyn	belled	ag	y	bo’r	ymddiriedolwyr	yn	credu	eu	
bod	yn	gweithredu	er	pennaf	les	y	buddiolwyr,	gallant	arfer	eu	disgresiwn	yn	hytrach	na	chael	
eu	cyfarwyddo	gan	fuddiolwyr	i	gyflawni	gweithredoedd	penodol,	fel	gwerthu’r	prif	gwmni	a	
rhannu’r	enillion	ymhlith	y	gweithwyr.

8.		Mewn	cwmni	cydweithredol	amlranddeiliad,	mae	angen	i	fater	llywodraethu	gael	ei	ystyried	yn	
ofalus	pan	gaiff	y	cwmni	cydweithredol	ei	sefydlu.	Mewn	model	amlranddeiliad,	gallai	maint	pob	
aelod-sefydliad	amrywio’n	sylweddol.	Bydd	angen	i’r	strwythur	llywodraethu	sicrhau	bod	pob	llais	
yn	cael	ei	glywed	a’i	gynrychioli	mewn	modd	democrataidd.	Mewn	model	amlranddeiliad,	fe	allai	
buddiannau	sefydliadol	gystadlu	yn	erbyn	ei	gilydd	ac,	unwaith	eto,	mae	angen	ystyried	hyn	wrth	
ddylunio’r	strwythur	llywodraethu.

LLYWODRAETHU  MEWN LLEOLIAD  
GOFAL  PRESWYL

Nid	oes	un	ffurf	benodol	sy’n	gweddu	i	bob	bwrdd	llywodraethu.	Mae	ffactorau	sefydliadol	penodol,	
fel	maint,	cymhlethdod	neu	aeddfedrwydd	yn	dylanwadu	ar	y	strwythur	llywodraethu	gorau.	Mae	hyn	
yn	arbennig	o	berthnasol	mewn	lleoliad	gofal	preswyl.	

Wrth	sefydlu	strwythur	llywodraethu,	bydd	hefyd	angen	i’r	perchnogion	newydd	fod	yn	ymwybodol	
o	ofynion	cyfreithiol	rôl	yr	‘unigolyn	cyfrifol’,	fel	y’u	hamlinellir	yn	Neddf	Rheoleiddio	ac	Arolygu	
Gofal	Cymdeithasol	(Cymru)	2016,	a	esbonnir	ymhellach	yn	y	Canllawiau	Statudol	cysylltiedig.

O	fewn	strwythur	menter	gymdeithasol	neu	gwmni	cydweithredol,	bydd	angen	i’r	unigolyn	cyfrifol	
fod	yn	aelod	o’r	bwrdd	llywodraethu.	Mae’n	debygol	mai’r	unigolyn	mwyaf	priodol	ar	gyfer	rôl	
yr	unigolyn	cyfrifol	fydd	Prif	Swyddog	Gweithredol	y	sefydliad.	Mae	hyn	yn	golygu	y	bydd	rhaid	i	
unrhyw	strwythur	llywodraethu,	sydd	fel	arfer	wedi’i	ffurfio	o	aelodau	gwirfoddol,	gael	ei	sefydlu	i	
ganiatáu	i	weithiwr	cyflogedig	fod	yn	aelod	o’r	bwrdd.	Mae	hefyd	yn	ddoeth	ystyried	ethol	arweinwyr	
portffolio	i’r	bwrdd	i	sicrhau	bod	meysydd	allweddol	o’r	busnes	yn	cael	sylw	a	phwyslais	priodol	(h.y.	
diogelu,	rheoli	contractau,	archwilio	risg	a	llywodraethu).	

Nid oes un ffurf benodol sy’n gweddu i bob 
bwrdd llywodraethu. Mae ffactorau sefydliadol 
penodol, fel maint, cymhlethdod neu  
aeddfedrwydd yn dylanwadu ar y strwythur  
llywodraethu gorau. 

https://llyw.cymru/sites/default/files/publications/2019-04/canllawiau-ar-gyfer-darparwyr-ac-unigolion-cyfrifol.pdf

DADANSODD IAD  R ISG  O  FENTRAU  
CYMDE ITHASOL  A  CHWMNIAU  
CYDWE ITHREDOL  AR  GYFER  Y  SECTOR 
CARTREF I  GOFAL  

Mae	amrywiaeth	o	risgiau’n	gysylltiedig	â	mabwysiadu	model	menter	gymdeithasol	neu	gwmni	
cydweithredol	yn	y	sector	cartrefi	gofal.	Amlinellir	y	rhain	isod:

•		y	rhwymedigaethau	sy’n	gysylltiedig	â	gweithredu	cartref	gofal;	yn	enwedig	y	dyletswyddau	a’r	
cyfrifoldebau	cyfreithiol	sy’n	gysylltiedig	â	rôl	yr	unigolyn	cyfrifol.	Bydd	angen	i	aelodau’r	fenter	
newydd	fod	yn	gwbl	ymwybodol	o	faich	y	cyfrifoldeb	maen	nhw’n	ymgymryd	ag	ef	a	cheisio	
cymorth	a	hyfforddiant	priodol	yn	barhaus	i	sicrhau	eu	bod	yn	bodloni’r	gofynion.

•		bydd	angen	i	waith	cynllunio	a	phrisio	ariannol	(cyfalaf	a	refeniw)	realistig	fod	wedi	cael	ei	
wneud,	cyn	cymryd	yr	awenau,	i	sicrhau	bod	y	cynnig	yn	hyfyw.	Bydd	angen	i’r	cynlluniau	
ystyried	bod	llawer	mwy	o	bobl	yn	derbyn	gofal	gartref	yn	hytrach	nag	mewn	lleoliadau	gofal	
preswyl	ac	y	gallai	hyn	effeithio	ar	incwm	yn	y	dyfodol.	Bydd	rhagolygon	ariannol	ar	y	lefel	hon	
yn	ofynnol	os	bydd	angen	unrhyw	fath	o	fuddsoddiad	cyfalaf.	

•		bydd	angen	i’r	tîm	arweinyddiaeth	strategol	newydd	sicrhau	bod	ganddynt	y	sgiliau,	y	
cymwysterau	a’r	profiad	iawn	i	gynnal	y	busnes	er	mwyn	iddo	fod	yn	weithrediad	hyfyw.	Bydd	
rhaid	cynnal	archwiliad	llawn	o	sgiliau	bob	blwyddyn	i	sicrhau	bod	y	sgiliau	a’r	profiad	priodol	ar	
gael.	

•		ymwybyddiaeth	a	dealltwriaeth	o’r	cyfrifoldebau	cyfreithiol	sy’n	gysylltiedig	â	chynnal	cartref	
gofal,	fel	cyfundrefn	arolygu	a	safonau	Arolygiaeth	Gofal	Cymru,	gofynion	byrddau	iechyd	
lleol	(pan	ddarperir	gofal	nyrsio)	a	rôl	awdurdodau	lleol	a	thimau	comisiynu,	yn	enwedig	o	ran	
prosesau	caffael	a	rheoli	contractau.

•		fe	allai	fod	yn	anodd	i’r	gweithredwyr	arfaethedig	gael	gafael	ar	y	cyllid	sy’n	angenrheidiol	i	
brynu’r	busnes	a	chynnal	yr	adeilad	i’r	safon	sy’n	ofynnol	(gweler	yr	adran	isod).

•		bydd	angen	i’r	fenter	feddu	ar	arbenigedd	yn	y	cynllunio	ariannol	sy’n	angenrheidiol	ar	y	cam	
prynu,	ar	gyfer	gweithredu	o	ddydd	i	ddydd	a	chynllunio	ariannol	tymor	hwy,	yn	enwedig	o	
ran	ailfuddsoddi	yn	y	busnes	i	fodloni’r	safonau	a	amlinellir	yn	Neddf	Rheoleiddio	ac	Arolygu	
Gofal	Cymdeithasol	(Cymru)	2016.	Bydd	angen	i	berchnogion	newydd	fod	yn	ymwybodol	o’r	
cyfleoedd	a’r	cyfyngiadau	incwm	sy’n	gysylltiedig	ag:-

	 (i)		Unigolion	sy’n	ariannu	eu	gofal	eu	hunain	a

	 (ii)	chomisiynwyr	statudol.

•		os	yw’r	cartref	gofal	wedi	rhoi’r	gorau	i	fasnachu,	bydd	angen	i’r	fenter	newydd	sicrhau	ei	
bod	yn	cydymffurfio	â’r	safonau,	fel	y’u	hamlinellir	yn	Neddf	Rheoleiddio	ac	Arolygu	Gofal	
Cymdeithasol	(Cymru)	2016,	ar	unwaith.	Fe	allai	hyn	olygu	bod	angen	ysgogi	cyfalaf	sylweddol	i	
addasu	adeiladau	i	fodloni’r	gofynion.	Mae’n	bosibl	y	bydd	angen	i	fusnes	sydd	wedi	cau	gael	ei	
ymestyn	hefyd	i	gynnal	hyfywedd	a	bodloni’r	safon	ffisegol	ac	amgylcheddol	sy’n	ofynnol	(e.e.	
materion	yn	ymwneud	ag	ystafelloedd	a	rennir	a	chyfleusterau	toiled	a	chawod	en	suite).

•		bydd	angen	i’r	perchnogion	newydd	gydbwyso	gofynion	darparu	gofal	cost-effeithiol,	o	
ansawdd	uchel	i	sicrhau	hyfywedd	y	cartref	gofal,	yn	ogystal	â	sicrhau	eu	bod	yn	cyflawni	eu	
hamcanion	cymdeithasol	fel	menter	gymdeithasol.

•		bydd	angen	i	ddulliau	llywodraethu	cryf	fod	ar	waith	ac	fe	allai	fod	yn	anodd	recriwtio	bwrdd	
sydd	â’r	sgiliau	iawn,	yn	enwedig	gan	fod	aelodau	bwrdd	yn	rhoi	o’u	hamser	yn	wirfoddol.	Fe	
allai’r	fenter	ddymuno	ystyried	talu	cyfarwyddwyr	er	mwyn	denu	lefel	benodol	o	sgiliau,	a	bydd	
angen	cynnwys	hyn	yn	y	broses	cynllunio	ariannol,	gan	roi	ystyriaeth	i	fforddiadwyedd.	

•		fe	all	gymryd	amser	i	wneud	penderfyniadau	mewn	mentrau	cymdeithasol	a	chwmnïau	
cydweithredol.	Bydd	angen	taro	cydbwysedd	rhwng	ymreolaeth	ddirprwyedig	ar	gyfer	uwch	
aelodau	staff,	i	ganiatáu	i	benderfyniadau	cyflym	gael	eu	gwneud,	a	dealltwriaeth	glir	o’r	
penderfyniadau	sydd	i’w	gwneud	ar	lefel	bwrdd.	Bydd	sefydlu	‘rhestr	dirprwyaeth’	glir	yn	
hanfodol	i	sicrhau	bod	pawb	sy’n	gysylltiedig	yn	deall.	

•		bydd	angen	sefydlu	dulliau	hefyd	i	ganiatáu	i’r	bwrdd	gynnull	yn	gyflym.



28

CYLLIDO AR GYFER MENTRAU  
CYMDEITHASOL A CHWMNIAU  
CYDWEITHREDOL

Mae’n	bosibl	y	bydd	angen	cyllid	sylweddol	i	brynu,	gweithredu	a,	lle	y	bo’r	angen,	uwchraddio	
cartref	gofal.	Mae’n	annhebygol	y	bydd	benthyciwr	stryd	fawr	yn	darparu’r	cyllid	cyfalaf	a	refeniw	
sy’n	angenrheidiol	er	mwyn	i	fenter	gymdeithasol	neu	gwmni	cydweithredol	newydd	ei	ffurfio	
brynu	cartref	gofal.

Mae	amrywiaeth	o	ffynonellau	cyllid	ar	gael	i	fusnesau	cymdeithasol.	Yn	yr	un	modd	ag	ar	gyfer	
busnesau	preifat,	mae’r	mathau	o	gyllid	yn	syrthio	i	gategorïau	ecwiti,	grantiau	a	dyled.

Yn	draddodiadol,	mae	ecwiti’n	fodd	o	godi	cyllid	gan	fuddsoddwyr	allanol	yn	ddychwelyd	am	
werthu	cyfran	o’ch	busnes.	Fodd	bynnag,	gallai	mynediad	at	gyllid	ecwiti	fod	yn	gyfyngedig	
i	fusnesau	cymdeithasol	gan	nad	oes	gan	y	mwyafrif	ohonynt	strwythurau	wedi’u	seilio	ar	
gyfranddaliadau.	Ond	fe	allai	buddsoddiad	o’r	math	hwn	fod	yn	addas	i	Gwmni	Buddiannau	
Cymunedol	sydd	wedi’i	seilio	ar	gyfranddaliadau.	

Mae	llawer	o	fodelau	mentrau	cymdeithasol	a	chwmnïau	cydweithredol	yn	dibynnu	ar	fatrics	o	
opsiynau	cyllido	sy’n	aml	yn	cynnwys	cyllid	grant.	Fodd	bynnag,	mae	amrywiaeth	o	amodau’n	
gysylltiedig	â	chyllid	grant	yn	gyffredinol,	megis	bod	y	derbynyddion	yn	gwneud	cyfraniad	ariannol	
cyfrannol,	a	elwir	yn	arian	cyfatebol.	Yn	aml,	mae’n	rhaid	i	gyllid	grant	gael	ei	ddefnyddio	at	
ddibenion	penodol	iawn	hefyd	ac	efallai	na	fydd	yn	addas	i	brynu	eiddo.

Un	opsiwn	a	allai	fod	yn	addas	i	fodel	menter	gymdeithasol,	cwmni	cydweithredol	neu	
berchnogaeth	gan	weithwyr	yw	cyllid	tymor	hir,	y	cyfeirir	ato’n	aml	fel	‘cyfalaf	amyneddgar’,	pan	
fydd	buddsoddwr	yn	fodlon	aros	am	gyfnod	hwy	cyn	cael	adenillion	ar	ei	fuddsoddiad.	Er	na	fydd	
benthycwyr	stryd	fawr	yn	fodlon	cefnogi	menter	o’r	fath	yn	gyffredinol,	bydd	eu	penderfyniad	yn	
amrywio	yn	dibynnu	ar	yr	amgylchiadau.	Dylid	hefyd	ystyried	cysylltu	â	Banc	Datblygu	Cymru,	a	
sefydlwyd	gan	Lywodraeth	Cymru	i	gynorthwyo	busnesau	o	fewn	economi	Cymru.

https://developmentbank.wales/cy

Dylid	ystyried	opsiynau	buddsoddi	cymdeithasol	hefyd.	Mae	buddsoddi	cymdeithasol	yn	fath	o	
fuddsoddiad	ecwiti,	lled-ecwiti	neu	ddyled	mewn	busnes	cymdeithasol	lle	mae’r	buddsoddwyr	yn	
disgwyl	adenillion	cymdeithasol	ac	ariannol.	Mae	nifer	o	fanciau,	fel	Tridos	Bank	ac	Unity	Bank,	yn	
fenthycwyr	cymdeithasol.	Mae	hefyd	yn	werth	nodi	y	bydd	rhai	buddsoddwyr	preifat	yn	ystyried	
cyfleoedd	buddsoddi	cymdeithasol	tymor	hwy	hefyd.

Mae	elfennau	y	mae	banciau	a/neu	fuddsoddwyr	yn	chwilio	amdanynt	er	mwyn	cefnogi	menter	o’r	
math	hwn,	gan	gynnwys:	

i) tîm rheoli  –  
byddai	angen	i	fanc	neu	fuddsoddwr	ddeall	pwy	yw’r	unigolion	allweddol	sy’n	ffurfio’r	tîm	rheoli	
newydd	a	bod	yn	sicr	bod	ganddynt	y	sgiliau	i	barhau	i	gynnal	y	busnes	yn	llwyddiannus.	Yng	
nghyd-destun	y	sector	gofal	cymdeithasol	yn	benodol,	byddai	hyn	yn	cynnwys	deall	pwy	yw’r	prif	
Unigolyn	Cyfrifol.

ii) y gallu i dalu’r llog ar ddyled / ad-dalu cyllid dros amser  –  
byddai	angen	i	fanciau	a/neu	fuddsoddwyr	fod	yn	fodlon	bod	gan	y	busnes	hanesyddol	a’r	endid	
newydd	sy’n	symud	ymlaen	ddigon	o	botensial	i	gynhyrchu	arian	parod	/	bod	yn	broffidiol	i	ad-
dalu	unrhyw	gyllid	a	dderbynnir.	O	ran	rhai	cronfeydd	diweddar,	mae	Banc	Datblygu	Cymru	yn	
dweud	ei	fod	bellach	yn	gallu	darparu	benthyciadau	tymor	hwy	o	hyd	at	15	mlynedd	i	fusnesau.	
Gallai	hyn	fod	yn	fodd	defnyddiol	o	agor	mwy	o	gyfleoedd	i	fusnesau	yn	y	sector	cymdeithasol	
oherwydd	gellir	gwasgaru	costau	ad-dalu	dros	gyfnod	hwy.

Ystyriaethau eraill
Cynnwys rhanddeiliaid allweddol
Bydd	y	broses	o	sefydlu	menter	gymdeithasol	neu	gwmni	cydweithredol	ar	gyfer	cartref	gofal	yn	
cymryd	amser,	a	byddai’n	ddoeth	trafod	eich	cynlluniau	gyda’r	awdurdod	lleol	perthnasol,	y	bwrdd	
iechyd	lleol	ac	Arolygiaeth	Gofal	Cymru	cyn	gynted	ag	y	bo’n	ymarferol.	Bydd	eu	mewnbwn	yn	
sicrhau	eich	bod	wedi	ystyried	y	darlun	llawn	o	ran	y	gofynion	cyfreithiol,	y	broses	gofrestru,	a	
rhwymedigaethau	ariannol	tymor	byr	a	thymor	hir.

Cymorth busnes
Mae	nifer	o	sefydliadau	yng	Nghymru	sy’n	arbenigo	mewn	darparu	cymorth	i	sefydlu	busnesau	
o’r	math	hwn,	fel	Busnes	Cymdeithasol	Cymru.	Mae’r	rhan	fwyaf	o’r	cymorth	hwn	yn	cael	ei	
gymorthdalu’n	llawn,	a	bydd	y	cyngor	a’r	arweiniad	yn	cael	eu	teilwra	i’ch	anghenion	a’ch	
amgylchiadau	penodol.	Dylai’r	broses	cymorth	busnes	hon	gynnwys	ceisio	cyngor	cyfreithiol	
sylfaenol	hefyd.

DOLENN I  I  FFYNONELLAU  
GWYBODAETH  AC  ADNODDAU  
SYDD  E ISOES  YN  BODOLI 

Canllaw	i	Strwythurau	Cyfreithiol,	Busnes	Cymdeithasol	Cymru

Mapio’r	Sector	Busnes	Cymdeithasol	yng	Nghymru,	2019,	Canolfan	Cydweithredol	Cymru

Cymorth busnes

Busnes	Cymdeithasol	Cymru 

Canolfan	Cydweithredol	Cymru	

Busnes	Cymdeithasol	Cymru	–	Dechrau	Busnes	Newydd

Perchnogaeth	Gweithwyr	Cymru

Cymdeithas	Perchnogaeth	gan	Weithwyr

Co-operatives	UK

The	Hive

Social	Enterprise	UK

Y sector gofal

Arolygiaeth	Gofal	Cymru

Arolygiaeth	Gofal	Cymru	–	Canllawiau	cofrestru

Fforwm	Gofal	Cymru

Deddfwriaeth a chanllawiau perthnasol

Deddf	Rheoleiddio	ac	Arolygu	Gofal	Cymdeithasol	(Cymru)	2016

Rheoliadau	Gwasanaethau	Rheoleiddiedig	(Cofrestru)	(Cymru)	2017

Rheoliadau	Gwasanaethau	Rheoleiddiedig	(Darparwyr	Gwasanaethau	ac	Unigolion	Cyfrifol)	(Cymru)	
2017

https://businesswales.gov.wales/socialbusinesswales/cy/ffurf-gyfreithiol-busnes-cymdeithasol
https://wales.coop/sbw-mapping-report-2019/
https://businesswales.gov.wales/socialbusinesswales/
https://cymru.coop
https://cymru.coop/socialbusinesswales-new-start/
https://employeeownershipwales.co.uk/cy/
https://employeeownership.co.uk
https://www.uk.coop
https://www.co-operativebank.co.uk/business/community/the-hive
https://www.socialenterprise.org.uk
https://arolygiaethgofal.cymru
https://www.legislation.gov.uk/wsi/2019/887/contents/made
https://www.careforumwales.co.uk
https://www.legislation.gov.uk/cy/anaw/2016/2/contents/enacted/welsh
https://www.legislation.gov.uk/cy/wsi/2017/1098/contents/made/welsh
https://www.legislation.gov.uk/wsi/2017/1264/pdfs/wsi_20171264_mi.pdf
https://www.legislation.gov.uk/wsi/2017/1264/pdfs/wsi_20171264_mi.pdf

Rheoliadau	Gwasanaethau	Rheoleiddiedig	(Datganiadau	Blynyddol	a	Chofrestru)	(Cymru)	(Diwygio)	
2019

Rheoliadau	Gwasanaethau	Rheoleiddiedig	(Hysbysiadau	Cosb	(Cymru)	2019

Adroddiadau defnyddiol 

https://socialcare.wales/cms_assets/file-uploads/The-Economic-Value-of-the-Adult-Social-Care-
Sector_Wales.pdf	

https://careinspectorate.wales/sites/default/files/2018-06/180627-statistical-release-services-
places-en_0.pdf	

http://ppiw.org.uk/files/2015/11/The-Care-Home-Market-in-Wales-mapping-the-sector.	pdf	

https://llyw.cymru/sites/default/files/publications/2019-03/mesur-y-mynydd-final.pdf

https://www.legislation.gov.uk/cy/wsi/2019/233/contents/made/welsh
https://www.legislation.gov.uk/cy/wsi/2019/233/contents/made/welsh
https://www.legislation.gov.uk/cy/wsi/2019/887/contents/made/welsh
https://llyw.cymru/sites/default/files/publications/2019-03/mesur-y-mynydd-final.pdf


Canolfan	Cydweithredol	Cymru	Cyf,	
Y	Borth,	13	Ffordd	Beddau,	
Caerffili,
CF83	2AX

Rhif	ffôn:	0300	111	5050
E-bost:	info@wales.coop	
Gwefan:	www.cymru.coop

Mae	Canolfan	Datblygu	a	Hyfforddi	Cydweithredol	Cymru	Cyfyngedig	(sy’n	masnachu	fel	Canolfan	
Cydweithredol	Cymru)	yn	gymdeithas	gofrestredig	o	dan	Ddeddf	Cymdeithasau	Cydweithredol	a	Budd	
Cymunedol	2014,	rhif	24287	R.	Rydym	yn	croesawu	gohebiaeth	yn	Gymraeg	neu	Saesneg	ac	yn	ceisio	
darparu	gwasanaeth	o’r	un	safon	yn	y	ddwy	iaith.


